
ЎЗБЕКИСТОН ХАЛҚИГА ЯНГИ ЙИЛ ТАБРИГИ

Азиз ва муҳтарам ватандошлар!

Сиз, азизларни, кўп миллатли бутун халқимиз-

ни, Янги – 2022 йил билан самимий муборакбод эта-

ман. Шу қувончли дамларда барчангизга тинчлик-  

осо йишталик, сиҳат-саломатлик, бахту  саодат тилайман!

Бугун, Янги йил остонасида туриб, ўтаётган йил-

дан рози бўлсак, Яратганга ҳар қанча шукроналар 

айтсак, арзийди.

Ёшларни қўллаб-қувватлаш ва аҳоли саломатли-

гини мустаҳкамлаш йили ҳаётимизда ёрқин из қол-

дирмоқда. Йил давомида сизлар билан бирга улкан 

ишларни амалга оширдик.

Пандемия ва глобал инқирозга қарамасдан, юр-

тимизда юқори иқтисодий ўсиш таъминланди. Кўп-

лаб корхоналар, кластер ва технопарклар, замона-

вий инфратузилма тармоқлари барпо этилди.

Янги-янги уй-жойлар, боғча ва мактаблар, олий-

гоҳ ва шифохоналар, маданият ва спорт мас канлари 

фойдаланишга топширилмоқда.

Тадбиркорлик ҳаракати, жумладан, хотин-қизлар 

ва ёшлар тадбиркорлиги жадал ривожланмоқда.

Деҳқон ва фермерларимиз фидокорона меҳнат 

қилиб, бу йил ҳам мўл ҳосил етиштирдилар.

Шаҳар ва қишлоқларимиз обод бўлиб, Янги Ўзбе-

кистоннинг бетакрор қиёфаси шаклланмоқда.

Билимдон ва ғайратли ёшларимиз катта-катта 

ютуқлари билан халқимизни янада қувонтирмоқда. 

Мамлакатимизнинг халқаро нуфузи тобора юксал-

моқда. Фурсатдан фойдаланиб, хорижий ҳамкорла-

римиз, чет давлатлар халқларини Янги йил билан 

табрик лаб, уларнинг барчасига тинчлик ва равнақ 

тилаймиз.

Азиз дўстлар!

Юртимизда кенг кўламли ислоҳотларимиз барқа-

рор тус олди.

Уларни янада ривожлантириш мақсадида биз 

Янги Ўзбекистон Тараққиёт стратегиясини ишлаб 

чиқдик.

Унинг асосида "Инсон қадри учун", деган 

улуғвор ғояни амалга оширамиз.

Биз янги йилга ном беришда, кенг жамоатчилик-

нинг фикрларини ўргандик. Ана шу таклифлардан 

келиб чиқиб, мен Янги – 2022 йилни мамлакатимиз-

да "Инсон қадрини улуғлаш ва фаол маҳалла 
йили" деб эълон қилишни таклиф этаман.

Инсон қадрини улуғлаш – юртимизда яшаётган 

ҳар бир одамнинг ҳуқуқ ва эркинликлари, қонуний 

манфаатларини таъминлаш демакдир.

Бу борада жамиятимиз асоси бўлган маҳалла ҳал 

қилувчи ўрин тутади.

Маҳалла тинч бўлса, юрт тинч бўлади.

Маҳалла обод бўлса, мамлакат обод бўлади.

Шу боис, бундан буён ҳар бир маҳаллада самара-

ли иш олиб бориш фаолиятимизнинг бош мезонига 

айланади.

Бебаҳо бойлигимиз бўлган тинчлик ва барқа-

рорликни таъминлашга устувор аҳамият қаратамиз.

2022 йилда иқтисодиётимиз тармоқлари ва тад-

биркорликни ривожлантириш, янги иш ўринлари яра-

тиш эътиборимиз марказида бўлади.

Аҳоли даромадларини кўпайтириш, иш ҳақи, пен-

сия, стипендия ва нафақалар миқдорини оширишга 

қаратилган муҳим ишларни давом эттирамиз.

Ижтимоий соҳалар, айниқса, соғлиқни сақлаш, 

таълим-тарбия ва илм-фанни ривожлантиришга бар-

ча ресурслар жалб этилади.

Муҳтарам уруш ва меҳнат фахрийларини, азиз 

аёлларимиз ҳамда ёшларимизни қўллаб-қувватлаш, 

кўмакка муҳтож инсонларга ғамхўрлик кўрсатишга 

алоҳида эътибор берамиз.

Юртимизни янада обод қилиш, замонавий 

уй-жойлар, жумладан, барча ҳудудларимизда "Янги 
Ўзбекистон массивлари"ни қуриш асосий вази-

фаларимиздан бири бўлади.

Ишонтириб айтаманки, халқимизнинг ҳаёти янада 

фаровон ва мазмунли бўлиши учун бор куч ва имко-

ниятларимизни сафарбар этамиз.

Азиз ва қадрли ватандошларим!

Барчангизни Янги – 2022 йил билан яна бир бор 

чин қалбимдан табриклайман!

Янги йилимиз қутлуғ ва баракали келсин!

Кексаларимизнинг умрини, ёшларимизнинг камо-

лини берсин!

Дилбар аёлларимизга доимо бахту иқбол ёр бўл-

син!

Юртимиз тинч, халқимиз омон бўлсин!

Янги йил барчамизга муборак бўлсин!

Шавкат МИРЗИЁЕВ,
Ўзбекистон Республикаси Президенти

 Анжуманни Халқаро Туркий академия президенти Д.Қидирали олиб борди. 

Қозоғис тон Республикаси Парламенти Сенати раиси М.Ашимбоев,  ўзбек адиби 

Муҳаммад Али, озарбайжонлик таржимон Рамиз Асқар, адабиётшунос олим Савутбек 

Абдураҳмонов, таржимон  Светқали Нуржан ва бошқалар Шарқнинг улуғ алломалари, 

буюк аждодларимиз адабий мероси ҳақида сўз юритдилар.

Туркий халқлар ўртасида маданий-адабий алоқаларни ривожлантиришга ҳисса қўшиб 

келаётган бир гуруҳ адиблар Халқаро Туркий академиянинг “ Алишер Навоий” олтин ме-

дали билан тақдирланди. Мукофотланганлар орасида Соҳибқирон Амир Темурга бағиш-

ланган тўрт китобдан иборат “Улуғ салтанат” роман-эпопеяси муаллифи, Ўзбекистон халқ 

ёзувчиси, профессор Муҳаммад Али ҳам борлиги қувончли воқеадир. Бу мукофот адиб 

асарларининг хорижда эътироф этилганига ёрқин мисолдир.

Мукофотларни Қозоғистон Республикаси Парламенти Сенати раиси М.Ашимбоев 

топширди.ЯНГИ АСАР

ҚУТЛАЙМИЗ!

Мана, янги – 2022 йилга ҳам қадам 

қўйдик. Бундай пайтда ҳар қандай инсон 

бир тўхтаб, ортига назар ташлаб олади. 

Қалбида ҳаётимнинг яна бир йили қандай 

ўтди-ю, менга нималарни инъом этди, де-

ган савол пайдо бўлади.

Шахсан мен учун 2021 йил жуда са-

марали бўлди. Кўп йиллик қадрдоним 

режиссёр Моҳигул Ҳамроева билан “Да-

рахтлар қўшиғи” телесериали устида 

ҳамкорликда ишладик. Ушбу сериалнинг 

мусиқасини яратдим. Аввалданоқ, фильм 

режиссёри мусиқада ўзбек халқ чолғула-

ридан унумли фойдаланиш, фалсафий 

мулоҳазаларга кўпроқ урғу бериш керак-

лигини талаб қилган эди. Бу фильмда 

ижодий маҳоратимни тўла ишга солиш, 

асар бадиий савиясининг юқори бўлиши-

га ҳисса қўшиш имкониятига эга бўлдим. 

Ўтган йил менга инъом этган яна бир 

саодат шу бўлдики, Муқимий номидаги 

мусиқали драма театри учун драматург 

Шароф Бошбеков ёзган ҳамда устоз ре-

жиссёр Олимжон Салимов саҳналаштир-

ган мусиқали комедияга мусиқа баста-

ладим. Очиғи, бундай улуғ ижодкорлар 

билан ҳамкорликда ишлаш 

орзуим эди. 

ЯНГИ ЙИЛ ТИЛАКЛАРИ

ЯНГИ АСАРЛАР ЁЗИЛАЖАК

2021 йил 24 декабрда Қозоғистоннинг  Нур-Султон шаҳрида Халқа-
ро Туркий академиянинг “Шарқнинг порлоқ юлдузлари” мавзусидаги  
халқаро анжумани бўлиб ўтди. 

РЕЖАЛАРИМИЗ УЛКАН
2021 йилнинг сўнгги кунлари жамоамиз учун ниҳоятда қувончли кечди: Ўзбекис тон 

Республикаси Президентининг “Опера ва балет санъатини янада ривожлантириш чора- 

тадбирлари тўғрисида”ги қарори эълон қилинди. Бу ўзбек опера ва балет санъатида бу-

рилиш ясайдиган қарор бўлди, дейиш мумкин. Фақат менинг эмас, театримизда ижод 

қилаётган устоз ларимизнинг ҳам эътирофича, театримиз тарихида ҳали бундай қарор 

бўлмаган. Зеро, бу қарор театримиз фаолиятини янада такомиллаштириш, миллий опера 

ва балет санъатимизни дунё бўйлаб кенг тарғиб қилиш, мавқеини мустаҳкамлаш йўлида 

жуда катта воқеадир.  

Қарорда театрда маҳорат мактабларини ташкил этиш, ижодкорларни рағбатланти-

риш назарда тутилгани санъатимиз дарғалари ва ёшларни мамнун этди.  6

«АЛИШЕР НАВОИЙ» 

ОЛТИН МЕДАЛИ СОҲИБИ

Қиш чилласининг илк оқшоми, бир неча дўстлар билан “Ромео ва 
Жульетта” спектаклининг дастлабки намойишига мукаллиф эдик.

Томоша Эски Жўвада, ўша машҳур Ҳамза театрининг эски би-
носида, ҳозирги Ўзбекистон давлат драма театрининг саҳнасида 
ўйналадиган эди. 2

Гарчи бу кўҳна санъат саройи энди-

ликда таъмирталаб, жиҳоз ва ашёлари 

анча уриниб қолган бўлса-да, унинг 

остонасига қадам қўйишингиз билан 

вужудингизни негадир сирли бир са-

лобат босади. Не-не тарихларга гувоҳ 

бўлган ушбу даргоҳда Маннон Уйғур, 

Аброр Ҳидоятов каби буюк зотларнинг 

руҳлари кезиб, овозлари янграб тур-

гандек тую лади, беихтиёр ҳаяжонга 

тушасиз.

Ҳа, бу ўша афсонавий, яъни, бундан 

саксон йиллар муқаддам олис Буюк Бри-

таниядан Ўзбекис тонга келган расмий 

ҳайъат аъзолари саҳнасида “Ҳамлет”ни 

кўриб лол қолган, ўзбек актёрларига тан 

берган театр.

Бир кун олдин кўпдан орзиқиб кутил-

ган қор гупиллаб ёғиб берган, шу боис 

ташқарида ҳаво хийла совуқ, театр бино-

си ҳам бундан мустасно эмас эди.

Томоша бошланишидан аввал неча 

йиллик танаффусдан сўнг Уильям 

Шекс пирнинг мазкур театр саҳнасига 

яна қайтиб келганини эслаб, спектакль 

ижодкорларини қутлаган бўлдик.

Ўзбекистон халқ шоири Жамол Ка-

мол инглиз тилидан таржима қилган, 

Ўзбекис тонда хизмат кўрсатган санъ-

ат арбоби, Давлат мукофоти лауреати 

Олимжон Салимов саҳналаштирган беш 

пардали фожиани томоша қилиш асно-

сида ва ундан ке йин бўлиб ўтган суҳбат 

чоғида нима учундир Шекс пир билан 

бирга, ҳатто, улуғ инглиздан ҳам кўра 

кўпроқ, ҳазрат Мир Алишер Навоийнинг 

муборак номларини ёд этдик.

Менинг назаримда, гап фақат “Ромео 

ва Жульетта” билан “Лайли ва Мажнун” 

ўртасидаги мазмуний-ҳиссий боғлиқлик-

да эмас, балки бу икки даҳо санъаткор-

нинг ҳаётий ва фалсафий қарашларида-

ги муштаракликда.

Мана, неча кундирки, мен бу ғоят 

гўзал ва теран, кўпчиликнинг назарида 

умуман долзарб бўлмаган ана шу саҳна 

асарининг ўчмас таассуроти 

ичида яшамоқдаман.

ҚИШ ИЧРА БАҲОР

Пойтахтимиздаги Ўзбекистон Тасвирий санъат галереясида ташкил этилган “Санъатга 

саёҳат” мавзусидаги тадбир  иштирокчилар учун ҳақиқий Янги йил туҳфаси бўлди. Мазкур 

тадбир Ўзбекистон тасвирий санъат галереяси ташаббуси билан Туризмни ривожлантириш 

институти ҳамкорлигида ташкил этилди. Ўзбекистон Мустақиллиги ҳамда Ўзбекис тон Миллий 

банки ташкил этилганининг ўттиз йиллигига бағишланган байрамона экспозициядан  ўтган 

ўттиз йил мобайнида яратилган асарлар ўрин олган.

Намойиш этилаётган асарларнинг услуби ва мавзуси бир-бирини тўлдиради. Таниқли 

рассомлар Л.Ибрагимов, Ғ.Қодиров, М.Қорабоев, Р.Акромов, Ф.Аҳмадалиев, А.Нур, Ш.Аб-

дуллаева, Ш.Ҳакимов, Н.Шоабдураҳимов, А.Икромжонов, Д.Раҳмонбекова, Б.Исмоилов, 

Ж.Умарбеков асарлари иштирокчиларда катта таассурот қолдирди. 

А.Крикис, Б.Муҳамедов, Ш.Шарафхўжаева каби ижодкорларнинг авангард йўна-

лишдаги асарлари намойишга қўйилган. Экспозициядан Ўзбекис тоннинг замонавий 

ҳайкалтарошлари А.Авакян, М.Бородина, А.Овсепян, А.Бойматов, А.Ҳотамов, Л.Несте-

рович, Б.Мухторов, Т.Эсонов ва бош қаларнинг асарлари ҳам ўрин олган. Шунингдек, 

иштирокчилар “Ипак йўли. Италия замонавий санъати ва рассомлари” кўргазмаси би-

лан танишдилар. “Венеция. Аждодлар мероси” туркумидаги суратлардан бирида Кипр 

қироличасининг либоси акс этган. 

Тадбир давомида туризм инфратузилмасидаги замонавий талабларни ўрганиш, 

соҳани ривожлантириш, юртимиз меҳмонларига қизиқарли ва таассуротларга бой ман-

зилларни тавсия этишда Ўзбекистон Тасвирий санъат галереясининг ўрни, режалари 

ҳақида кенг маълумот берилди. 

Сарвара ҚОСИМОВА

ТАСВИРИЙ САНЪАТ 
ОЛАМИГА САЁҲАТ

Бир савол мени тинимсиз ўйга толдирмоқда: 

Уильям Шекспир ва Алишер Навоий ёниб-ўр-

таниб куйлаган инсоний туйғулар, ахлоқий қа-

дриятлар бугунги ола-тасир, манфаат замонида 

тобора қадрсизланиб бораётган, беғубор севги – 

организмда қисқа муддат рўй берадиган шунчаки 

кимё вий реакция, дўстлик, биродарлик эса – биз-

нес шериклик сифатида қабул қилинаётган, ра-

ционализм, прагматизм йўлчи юлдуз бўлиб пор-

лаётган бир даврда Ромео ва Жульеттанинг ишқ 

изтироблари, романтик қалб туғёнлари кимнидир 

қизиқтирармикан, кимгадир керакмикан?

Сабабини билмадим, лекин ғоят муҳташам ва 

мутаассир бу спектаклни бутун вужудим билан 

берилиб томоша қилар эканман, нима учундир 

ҳазрат Навоийнинг ҳароратли сатрлари ўз-ўзи-

дан хаёлимга келаверди. Назаримда, гўёки ул зот 

ҳам икки юз эллик ўриндиқли шу совуқ залда биз 

билан бирга ўлтириб, узоқ Англияда яшаб ўтган 

кичик замондоши Шекспирнинг ижодига холис ва 

синчков баҳо бераётгандек, унинг қаламига ман-

суб фожиани ғойибона шарҳлаб-изоҳлаб бораёт-

гандек туюлди.

Бир фикримда ҳамиша содиқман: Мир Али-

шер Навоий наинки ўрта асрда яшаб ўтган мута-

факкир, аксинча, у ҳар бир давр учун замон киши-

сидир. У бизнинг донишманд замондошимиздир.

Шунинг учун ҳам ушбу спектаклни ҳазрат бо-

бомизнинг кўзлари билан кўриб, сўзлари билан 

идрок этгандек, ўз таъбирларига мувофиқ, “На-
воийвор” нигоҳ билан талқин қилгандек бўлдим.

(Ҳазрат Навоийнинг Шекспир ғояларига ҳа-
моҳанг фикрлари матн ичида алоҳида таъкидлаб 
кўрсатилди.)

Масалан, Шекспир:

Ромео ва Жульетта қиссасидан ҳам 
Қайғули қиссани кўрмаган олам, –

деб хитоб этса, “ҳар достонин бир байтда 
ниҳон қилғон” Алишер Навоий гўёки бу фикрни 

тўлдиргандек:

Мундин ғариброқ1 ҳол таворих2да 
оз воқеъдур, —

деб ёзади.

Спектаклнинг бадиий хусусиятлари, режис-

сёр ва актёрлар маҳорати, рассомлар (Сергей 

Чуфарнов, Мария Сошина), балетмейстер (Илья 

Останин), саҳна жанглари устози (Дилшод Қо-

симов) ва бошқа ижодкорларнинг хизматлари 

ҳақида санъатшунос олимлар, театр мухлислари 

албатта ўз фикр-мулоҳазаларини билдирадилар. 

Шу сабабли мен бу масалага тўхталиб ўтирмоқчи 

эмасман.

Чунки:

Элга сўз дер маҳал бу ер-ўқтур,
Манга лек ул салоҳият йўқтур.
Спектакль Веронадаги икки донгдор оила 

– Монтекки (Ғайбулла Жуманов) ва Капулетти 

(Баҳодир Мирмақсудов)лар сулоласи ўртаси-

даги адоват ва душманлик тасвиридан – рақиб 

гуруҳларнинг ўзаро қиличбозлик жанги билан 

бошланади. Асарнинг биринчи саҳнасиданоқ 

муқаррар содир бўлажак мудҳиш бир фожианинг 

ҳиди анқийди.

Шекспир бу ҳолни:

Бизнинг Веронада икки хонадон
Наслу насаблари эрур баробар
Улар низоларга киришиб ҳар он — 
Шу шаҳар аҳлига етказди зарар, — 

деб таърифлайди.

Вазият чиндан ҳам хатарнок ва таҳликали. 

Гўёки бу шаҳарда қонун-қоида, тартиб-интизом 

йўқ, бедодлик, ўзбошимчалик авжига чиққан. 

Ҳазрат Навоий бу ҳолга шундай баҳо беради:

Ҳалойиқ ҳар не қилса, тергамак йўқ,
Не қилғонни “ёмон қилдинг” демак йўқ.
Душман тўдалар ўртасидаги қарама-қарши-

лик беҳад таранглашиб, қон тўкиш даражасига 

етганида саҳнада шаҳар доруғаси – Герцог пайдо 

бўлади. У ҳар икки томондан ҳам қонун ва тартиб-

га сўзсиз бўйсунишни талаб этади.

Англа бу қонун ила шоҳ хизматин, —
дейди Алишер Навоий.

Ёвлашган гуруҳлар маҳкама таъқибидан 

қўрқиб, зиддият ва низони вақтинча тўхтатади-

лар. Лекин шаҳар осмони узра таҳлика булути 

тарқалмагани сезилиб туради.

Томоша давом этади.

Монтеккилар хонадонида аслзодалар учун 

зиё фат кечаси уюштирилади.

Қизиди базм янглиғ эл димоғи...
Аслида сулола соҳибларининг ушбу маро-

симдан кўзлаган яширин мақсади бор. Улар ўз-

ларининг соҳибжамол қизи – Жульетта (Мали-

ка Раҳимова)ни Герцогнинг қариндоши бўлмиш 

Парис (Улуғбек Рўзиев)га мойил қилиш ва шу 

тариқа келгусида жамиятда, аввало душманла-

ри олдида ўз мавқеини мустаҳкамлаб олишни 

кўзлайди.

Бироқ, мутлақо кутилмаганда, базм қоидасига 

кўра ниқоб тақиб олган, гўзал ва совуққон Роза-

линанинг илинжида бу даргоҳга тасодифан келиб 

қолган Капулеттининг кенжа ўғли Ромео (Беҳзод 

Зокиржонов)нинг кўзи ногоҳ Жульеттага тушиб 

қолади.

Ва лекин бу душман оилалардан 
Туғилган фарзандлар севишиб қолди, —

дейди Шекспир. 

Спектакль воқеалари кескин ва шиддатли тус 

олади. Ақл бовар қилмас ҳолат бу, лекин на чора:

Оллоҳ-оллоҳ, ишқ аро мундоқ 
балолар бор эмиш...

Бу воқеадан анча олдин дўстлари беғараз 

ҳазил-мутойиба билан уни “Ошиқ Ромео” деб 

аташарди. Аммо бу пайтда унинг фақат лақаби 

“ошиқ” эди, холос. Жульеттани кўрган илк лаҳза, 

илк онидан бош лаб, у чинакам ошиқи беқарорга 

айланади.

Энди унинг ҳолу ҳолатини Алишер Навоий 

шундай таърифлайди:

Не кўнгулда қуввате қолмиш, 
не танда сиҳҳате,

Не қарору сабру не тобу товон, не тоқате.
Ромеонинг оташин ишқидан ниҳоят Жульет-

та ҳам хабар топади. Унинг маъсум дилида ҳам 

пок муҳаббат куртак ёза бошлайди. Аммо бу икки 

нав ниҳол ёшни истиқболда нима кутмоқда?

Томошабин бутун вужуди кўз-қулоқ бўлиб:

Шу бахтсиз ёшларнинг муҳаббатини,
Ўжар хонадонлар адоватини,
Аламли севгининг мусибатини

ҳаяжон билан кута бошлайди.

Лекин севишган қалблар ҳали бундан бехабар 

– улар ишқ дарёси ичра ғарқ.

Ҳазрат Навоий ошиқ-маъшуқларни гўё огоҳ 

этгандек:

Ишқдин олдингда ҳар дам 
мушкул ила мушкуле, —

деб таъкидлайди.

Ромео ва Жульетта бир-бирига етмоқ учун соф 

ният ила аҳду паймон қиладилар. Икки хонадон 

ўртасидаги душманликни бартараф этиш имкон-

сиз эканини англаб етган Ромео маънавий падари 

– роҳиб Лоренсо (Пўлат Норматов) ҳузурига ёр-

дам сўраб боради.

Руҳоний уни ҳаддан ортиқ ҳиссиётга берил-

масликка даъват қилади. Аммо ишқ шаробидан 

маст, “қуруқ ердаги балиғдек изтиробга ту-
шуб” юрган навқирон йигитнинг қулоғига насиҳат 

кирармиди?

Шу боис у:

Менга бу пандларинг бежиҳаттур, эй носиҳ, —
дейди. Негаки ошиқнинг вужудида:

Йўқ-йўқ, йўқ, сабр йўқ, кўнгул йўқ, жон йўқ.
Шу сабабли ҳам Ромео ўзини Жульетта билан 

никоҳлаб қўйишга Лоренсони кўндиради. Балки 

бу илоҳий никоҳ ота-оналаримиз, қариндош-у-

руғларимиз ўртасидаги нифоқ ва зиддиятларга 

барҳам берар, деб умид қилади. Лоренсо унинг бу 

қарорини хайрли аломат каби қабул этади:

Умидим улки, умидингға еткил, — 
деб тилак билдиради.

Аммо адоват илони тинч ётмайди, ғаразгўй 

кимсалар тимсолида яна қайтадан бош кўтаради. 

Чунки:

Жаҳон ганжининг аждаҳоси алар...
Монтеккининг жияни Тибальт (Илҳом Берди-

ев) иғво қўзғаб, Ромеони жангга чақиради. Ле-

кин энди Монтеккилар хонадонига қариндошлик 

ришталари ила боғланган Ромео, яширин никоҳи-

ни сир тутиб, Жульеттанинг амакиваччаси билан 

уришишдан бош тортади. Тибальт бунга сари бат-

тар қутуради.

Ҳазрат Навоий гўёки бу ҳолни баҳолаб:
Улки зарар шевасини тавр этар,
Элга демаким, ўзига жавр этар, —

деб бўлғуси фалокатдан хабар беради. 

Тибальт Ромеони қўрқоқликда айблаб, 

ҳол-жонига қўймаганидан кейин Меркуцио (Ка-

рим Рамазонов) дўстининг шаънини сақлаш, 

орини олиш учун ғанимга қарши қиличбозлик 

жангига киради. Лекин кескин тўқнашувдан сўнг 

оғир яраланиб ҳалок бўлади. Мана шу эпизод 

спектаклдаги энг таъсирчан саҳналардан бири-

дир. 

Чиндан ҳам, ҳаётда садоқатли, дўсти учун азиз 

жонини ҳам фидо қилган мана шундай олижаноб 

инсонлар яшаб ўтган-ку! Бўлган-ку, ахир шундай 

мард ўғлонлар! 

Аксинча бўлганида эди, улуғ шоир:

Дўст талабида мардона бўлдим,
Илк қадамда ўзимдан бегона бўлдим, —

деган ўтли сатрларни битармиди?

Қадрдон, вафодор дўстининг ўлимига чидай 

олмаган Ромео Тибальтга қилич кўтариб ҳам-

ла қилади ва унинг дунёдан кўз юмишига сабаб 

бўлади. 

Шу тариқа спектаклнинг воқеалар тугуни яна-

да чигаллашади.

Ҳайроналиғ узра ҳайронлиғ! —
дейди мутафаккир шоиримиз бу ҳолдан ҳайратга 

тушиб.

Меркуцио ва Тибальтнинг ўлими Капулетти ва 

Монтеккилар хонадонини, ҳар иккала сулолани 

ларза га келтиради. Бу шўришу можароларни худди-

ки ўз кўзи билан кузатиб тургандек, ҳазрат Навоий:

Халойиқ ичра ғавғо тушти ҳар ён,
Улус ичра алола тушти ҳар ён, —

деб изтироб чекади.

Икки душман гуруҳнинг тўқнашуви авж нуқта-

сига етганида шаҳар доруғаси жанжалга арала-

шади ва Ромеони айбдор деб топиб, Веронадан 

бадарға қилиш ҳақида ҳукм чиқаради.

Спектаклда бахтсиз ошиқларнинг изтиробли 

хайрлашув онлари ўта ҳассослик ва назокат ила 

талқин этилади. Қалби чексиз ғамга тўлган Жу-

льетта Ромеога юзланиб, бамисоли:

Недур аҳволинг, эй зори ғарибим,
Висолим давлатидин бенасибим? —

деб бўзлаётгандек туюлади.

Ромео шаҳарни тарк этганидан сўнг Монтек-

ки қизини Парисга узатиш ҳаракатига тушади. 

Жульеттани бу никоҳга кўндиришни хотини (Тўх-

тахон Суропова) ва Энага (Нозима Раимбекова)

дан қатъий талаб қилади. Ва бу уч ожиза аёл тош-

бағир отанинг қаҳру ғазаби олдида ночор қолади.

Албатта, бугунги озод Ғарб ва Шарқ аёллари 

эмансипацияга мутлақо зид бўлган бундай ҳо-

латни наинки қабул қилишлари, ҳатто тасаввур 

этишлари мушкул. Нега деганда, энди хотин-қиз-

ларнинг эрки ўз қўлида, улар ўз тақдирига, керак 

бўлса, ўз баданига ўзи хўжа йин. Сабаби замона-

мизда аёл зотига нисбатан:

Борча қилиб эҳтиромин онинг,
Юқори ясаб мақомин онинг, — 

деган ёндашув мустаҳкам қарор топган.

Аммо бир қарашда забун ва заифа бўлиб 

кўринган Жульетта ишқ йўлида беқиёс жасорат 

касб этади. Севгилисига етмоқ умидида роҳиб 

Лоренсонинг олдига, муқаддас черков меҳробига 

нажот истаб боради. Руҳоний унга бир кечаю кун-

дуз баайни ўлим ҳолати таъсирини кўрсатадиган 

уйқу дору беради.

“Ромео ва Жульетта” фожиасининг айрим 

саҳифалари баъзан ақл ва мантиқ мезонларидан 

ташқарида битилгандек таассурот қолдиради. 

Эҳтимол, шунинг учун ҳам, буюк Толстой буюк 

Шекспир ижодини қабул қила олмагандир.

Ажабки, бу ғаройиб ҳолатнинг сиру сабабини 

ҳам ҳазрат бобомиз тушунтириб беради. Яъни, 

бир ўринда:

Хатодин холи эрмас одамизод, —
деб изоҳ берса, бошқа бир ўринда гўёки Шекс-

пирнинг бадиий тафаккур тарзи ва ижодий услу-

бини оқлагандек:

Ёзарда номани ҳушимдин оздим,
Жунундин ҳеч билмонким, не ёздим, —

дейди. 

Мақола шу жойга етганда, разм солиб қара-

сам, фаромуш фикрларим чувалашиб, мен ҳам 

айни шу ҳолатга тушиб қоладигандекмен. Шу 

боис гапни мухтасар қилмоқчи бўлдим-у, лекин 

мумтоз шоиримиз:

... сўз айтурда фарзона бўл, чу иш 
бошинг ға тушти, мардона бўл! —  дея танбеҳ 

бергандек туюлди.

Хулосаи калом, руҳонийнинг “ҳийлаи шаръий” 

режаси амалга ошиб, барча Жульеттанинг заҳар 

ичиб ўлганига инонади. Унинг жасадини Монтек-

килар хонадони хилхонасига элтиб қўядилар. 

Ҳазрат бобомиз айтган ҳолат юз беради:

Йўқ эрса бода, қуй заҳри ҳалоҳил,
Ҳаёту ҳажр мушкул келди, мушкул! 
Аммо ғаддор фалакнинг биз билмаган, анг-

лаб етмаган қанчадан-қанча сирли ўйинлари бор! 

Дарҳақиқат, қисмат деганлари:

Бадандин бош тушурғай, бошдин — тож.
Ромео ва Жульеттанинг тақдир йўллари яна 

чалкашади. Лоренсо сургундаги бахти қаро ошиқ 

олдига йўллаган роҳиб Жованни (Нодир Бекмуро-

дов) недир сабаб ила унга махфий хабарни етказа 

олмайди.

Жульеттанинг ўлим хабарини эшитиб, кўзлари 

ёшга, юраги қайғуга тўлган Ромео саросима ичра 

қабристонга етиб келиб, маҳбубасини жонсиз су-

ратда кўради – севгилиси ҳали уйғонмаган, дору 

таъсиридан халос бўлиб улгурмаган эди. Бечо-

ра ошиқ маъшуқаси билан бўзлаб видолашади, 

унинг жасади узра эгилиб, “Севгим учун ича-
ман!” деб ажал шарбатини сипқоради.

Ажаб ишдурки мундоқ заҳр ичарға, —
дейди мўйсафид Навоий надомат ила бош чай-

қаб.

Бу сўзларга биз чин дилдан ишонамиз. Ахир, 

бу ёруғ дунёда муҳаббат шарори ва ишқ ғуссаси-

ни Навоийчалик теран ҳис қилган, Навоийчалик 

теран тараннум этган, ул зот каби бағри куйган 

бошқа бирон шоир бормикин?

Ишқ аро Фарҳод ила 
Мажнун шерикимдир, вале, 

Дарду ғам чекмакка менча йўқ
 бу икки ўртоғим.

Эски Жўванинг эски, овлоқ бир гўшасида ўл-

тириб, бу қайғули ишқ қиссасини қайғуга чўмиб 

томоша қилар эканмиз, беихтиёр қишнинг аёзини, 

ҳаётнинг битмас ташвишларию дунё ғурбатлари-

ни ҳам бир зумгина унутамиз. Замин узра юкса-

ламиз.

Ромео ва Жульеттанинг севги изтиробла-

ри бамисоли Тристан ва Изольда, Лайли ва 

Мажнун, Фарҳод ва Ширин, Ошиқ Ғариб ва 

Шоҳсанам нинг андуҳ-армонлари каби, бизнинг 

тош қотган дийдаларимизни гўё эритаётгандек, 

навжувон, олижаноб қалблар безаги бўлган бун-

дай ноёб ва саодатманд туйғулардан мосуво 

кўнгил қопқаларимизни умид ворлик ила черта-

ётгандек туюлади.

Ҳақиқатан, деб унсиз пичирлайди лабларимиз, 

ҳақиқатан, ахир, мен ҳам бир пайтлар худди Ромео 

сингари, худди Жульетта сингари севиб-севилган, 

ишқ ичра ақл-ҳушидан жудо бўлган беғубор бўз 

йигит, маъсума қиз эдим-ку! Муҳаббатни илоҳий 

неъмат деб билардим-ку! Қайда қолди энди ўша 

бебаҳо бисотим? Қачон, қаерда йўқотдим уни, 

қандай жудо бўлдим мен ундан? Ҳаёт бозорида 

бу беқиёс гавҳарни нега тошга алмашдим? Нечун 

озурда дилим таъма ва ғараз ғуборидан холи бўл-

ган ўша шукуҳли кунларим, мунаввар тунларимни 

энди оғриниб эслайди, эслагиси келмайди? Нега 

ақл:

Қалам сурма бу навъ афсоналарға, – деб 

мени тергайди?

Ҳа, совуқ ақл ғолиб келган муҳитда айни 

мана шундай ғоя, яъни, “Қалам сурма бу навъ 
афсоналарға”, деган қараш аксарият ижод аҳли 

учун мезонга айланади. Лекин ажойиби будирки, 

ҳар қандай шароит, ҳар қандай жамиятда ҳам бун-

дай талабларни писанд қилмайдиган, ҳатто улар-

га итоат этмайдиган ашаддий фанат (фидойи) 

инсонлар бўлар ва улар бу диққинафас, дилгир, 

моддиюнчи ҳаётга файзи илоҳий бағишлаб яшар 

экан. 

Агар шундай бўлмаганида эди, бугунги муҳта-

шам, осмонўпар иморатлар қаршисида ғарибона 

бир кулба бўлиб кўринадиган ушбу театр жамоа-

си совуқ саҳнада дийдираб турмасдан, бош ре-

жиссёри раҳнамолигида шундоқ йўлнинг нариги 

бетига ўтиб, Эски Жўва бозорида жавлон уриб 

тижорат қилса бўлмасмиди? Мумтоз адибимиз 

Абдулла Қодирийнинг ўғли Ҳабибулло Қодирий 

ёш бола чоғи отасидан гина қилиб айтганидек, 

“Ҳадеб ёзавермасдан, нишолда пишириб 
сотса бўлмасмиди?”

Шундай қилса, бояқиш актёрларнинг кам-кўст-

лари битиб, бой-бадавлат, бахтли-саодатли бўлиб 

кетмасмидилар?

Қандай кўринмас, қудратли куч – уларни шу 

қадим саҳнага асиру банди, йўқ, мажнуну мафтун 

айлаган?

Саволимга жавоб излаб яна ҳазрат Навоийга 

юзланаман. Ул зот мулойим жилмайиб, айтади-

лар: 

Луқмон дебдурки, борча юкни тортдим, 
бурчдин оғирроқ юк кўрмадим.

Во ажаб, инсоний, ижтимоий, маънавий бурч 

экан-да бу қудратли кучнинг номи! 

Барча қутқуларга, қийинчилик ва машаққат-

ларга қарамасдан, санъат олдидаги, жамият ол-

дидаги бурчига садоқат кўрсатиб яшаётган инсон-

ларга шарафлар бўлсин!

Боракаллоҳ, камоли қобилият 
мунча-ўқ бўлғай!

Ниҳоят, ҳис-ҳаяжонларимизни жиловлаб, саҳ-

нада кечаётган оташин туйғу-туғёнлар таъсиридан 

қизиб кетган томоша залига қайтамиз ва воқиф 

бўламизки, охир-оқибат Ромео ва Жульеттани:

Ўчмас ўтқа солдилар.
Жульетта бир вақт ўлим шериги бўлмиш 

уйқусидан уйғониб, не кўз билан кўрсинки, 

унинг азиз Ромеоси “шу дилозор фалакнинг 
таҳқирларига” чидай олмасдан ўз жонига қасд 

қилибди. 

Бағоят ҳассос қалб эгаси бўлган Жульетта-

нинг севгисиз, севгилисисиз яшамоғи мумкинми, 

ахир? Йўқ ва яна бир бор йўқ. Нега деганда:

Ошиқ ўлғонки, кечмагай жондин — 
Ишқ беҳад йироқдурур ондин.
Бас, шундай экан, муҳаббат аҳли қисматига 

фақат мана шу ёзуқ битилган, холос:

Жонда ишқинг бўлғуси, то танда жон 
бўлғуси.

Шу сабабли Жульетта – пок севги санами 

соф дил кўксига ханжар уриб, бу бевафо дунёни 

тарк этади. 

Мусибатдан хабар топгач, ҳар икки хонадон 

вакиллари, барча-барча карахт ва лол бўлиб қола-

дилар. Лекин, ўзингиз айтинг, тақдирнинг ҳукми-

ни тадбир билан ўзгартириб бўладими?

Киши гар кўксини юз пора қилсун,
Фалак бедодиға не чора қилсун?!
Кишиға ҳар неким келғай қазодин,
Давое яхшироқ йўқтур ризодин. 
Ниҳоят, чор-ночор: 
Бир тобутға солдилар икковни 
Ўлук келину жонсиз куёвни.
Разолат, фитна-фасод, адоват ва ёвузлик, ким 

билсин нечанчи бор бу қўтир дунёда эзгулик ва 

муҳаббат устидан қаҳ-қаҳ отиб кулганича тантана 

қилади?

Тамом. Фожиа адоғига етади. 
Йиғлай-йиғлай тугатдим охир, —

дейди ҳазрат Навоий баайни ҳазрат Шекспирнинг 

фарёду фиғонларини таржима қилгандек.

Спектакль сабаб бўлиб, башариятнинг бу икки 

улуғ фарзандини, икки буюк даҳони бежиз бирга-

ликда ёд этмадик. Чунки:

Аларнинг рутбаси шоирлик 
поясидин юқорироқдур.

Аниқроғи: 

Халойиқ руҳи аларнинг жонпарвар 
руҳларидан тозадур.

Спектакль тугади. Аммо асарнинг маҳзун, 

айни вақтда ёрқин таассуроти қалбда давом эта-

ди. Ўрта асрларда, олис Верона шаҳрида кечган 

бу фожиа боис турли оғир саволлар юракларни 

ўртайди: инсонлар, оила ва уруғлар, ижтимоий ва 

сиёсий гуруҳлар ўртасидаги, миллат ва элатлар, 

давлат ва салтанатлар ўртасидаги низою адоват-

лар нега ҳануз ниҳоя билмайди? Одамзот уруш 

ва жангларга, қон тўкишларга қачон тўяди?

Мир Алишер Навоий бизни огоҳ этиб айтади-

ларки:

Олам аҳли, билингизким, иш эмас душманлиғ,
Ёр ўлинг бир-бирингизгаким, эрур ёрлиғ иш.
Спектакль ҳаяжонлари узоқ тинмади. Томоша-

дан сўнг санъатнинг сеҳрли қудрати, унинг қувонч 

ва азоблари, ижоднинг юлдузли онлари, шу дар-

гоҳда ўчмас излари қолган улуғ актёрлар ҳақида 

суҳбатлар бўлди. Икки буюк режиссёр – Тошхў-

жа Хўжаев ва Баҳодир Йўлдошевни айниқса кўп 

эсладик. Дарҳақиқат: 

Ул иков устоди моҳир эди, 
Ким маҳорат аларда зоҳир эди.
Гурунг асносида бир фикр ногоҳ хаёлимга кел-

ди: Ўзбекистон давлат драма театри ва Эски Жўва 

бозори кўп йиллардан буён ёнма-ён умргузарон-

лик қилиб келади.

Театр ва бозор. Бозор ва театр. 

Бу манзарада менга чуқур рамзий маъно бор-

дек туюлади. Демак, бозор иқтисодиёти ва театр 

санъати баҳамжиҳат, бир-бирининг йўлига ғов 

бўлмасдан, бир-бирининг ризқига чанг солмасдан 

ҳам яшаши мумкин экан-да?

(Шундай деб ёздим-у, аста ёқамга туфлаб 

қўйдим. Тағин бу ёзганларимни битта-яримта 

манфаатпараст амалдор ўқиб қолса-да, “Кўтар те-

атрингни, бу ерда супермаркет қурамиз!” деб қол-

са-я? Йўқ, хайриятки, бундай кимсалар, бизнинг 

бахтимизга, газета ўқимайди, театр кўрмайди – 

ўзини бу каби “кераксиз даҳмаза”лардан баланд 

деб ҳисоблайди).

Гап аввалида айтганимиздек, қиш чилласи-

нинг илк оқшомида нафақат томошабин қалбига, 

балки маънавий ҳаётимизга баҳор нафасини олиб 

кирган театр жамоасига, режиссёрлик санъати-

мизнинг “сўнгги могикани” – Олимжон Салимов-

га, унинг ижодий ташаббусини қўллаб-қувватла-

ган Маданият вазирлигига ташаккур билдиришга 

бурчлимиз. 

Чиндан ҳам, бу ажойиб саҳна асари “Анинг-
дек қиш ичра мунингдек баҳор” бўлди.

“Ромео ва Жульетта” спектакли куни кеча 

Қашқадарёда иш бошлаган “Uzbekistan GTL” кор-

хонаси каби, ўн етти яшар жаҳон чемпионимиз 

Нодирбек Абдусатторовнинг оламшумул ғалабаси 

сингари халқимиз учун муносиб Янги йил туҳфа-

си, Учинчи Ренессанс йўлидаги янги бир қадам 

бўлди, десак, иншооллоҳ, янглишмасмиз.

Сўзимиз ниҳоясида тағин Мир Алишер Наво-

ийга дуою фотиҳа умиди билан боқамиз. Ул зоти 

шариф муддаомизни англагандек, хуш табассум 

билан дейдилар:

Қўп3  энди, ишингнинг хаёлида бўл,
Хаёл аҳли зеби жамолида бўл.
Ки, сендин бу шуғлунгда4  ҳушёрлиқ
Дуо бирла биздин мададкорлиқ.
Биз ҳам ҳазрат бобомизга эргашиб, чин дил-

дан “Омин!” деймиз.

Хайриддин СУЛТОН

1. Ғариброқ – ғаройиброқ.
2. Таворих – тарих.
3. Қўп – тур.
4. Шуғлунгда – машғулотингда.

ҚИШ ИЧРА БАҲОР

Давоми, бошланиши 1-саҳифада.

ҲИКОЯ

Овулда кимнинг чорбоғида олма эрта 

пишади – буни Соҳибдан бўлак ҳеч ким бил-

майди. Чунки овулда ягона олма ўғриси у. 

Аммо ғоятда инсофли ўғри – ҳеч қачон ярим, 

чала ярим тўярликдан зиёд мева ўмармай-

ди. Кундузи эмас, пихини ёрган ўғрилар каби 

ярим тунда, ҳамма уйқуга чўмган паллада 

ҳаракат қилади. Овулда азалдан экин-ти-

кинлар томорқа саҳнида, мевали ва мевасиз 

дарахтлар девор ёқалаб экилиши туфайли, 

томорқага тушмай, девор устидаёқ ишини 

ниҳоялаб, қўйнини кераклича мевага тўлди-

риб кетаверади, баъзида итларнинг халал 

беришини айтмаса, албатта. 

Бола ёмон кўрган итлардан бири кўча бо-

шидаги ҳовли эгаси Сарвар чолнинг Оқпанжа-

сидир. Эрта таъмга кирадиган олмалар ранг 

олиши билан Оқпанжа кўзига балодай кўриниб, 

унга нисбатан адовати орта бошлайди. Бежиз 

эмас, чунки овулда Сарвар чолнинг олмаси энг 

олдин етилади-да, етилганда ҳам икки-уч кун 

аввал эмас, ҳафта-ўн кун бурун тишга босгулик 

бўлади-да. Буни чол ва бошқалар билмаслиги 

мумкин. Лекин бола билади. Кундузи ҳар ўтган-

қайт ганида баланд пахса девор ортида, турли 

дарахтлар қаторида бўйланиб турган ёлғиз 

олма дарахтининг унчалик йирик бўлмаган 

меваларига танглай қоқиб, зимдан суқланиб 

боқар экан, гоҳида девор бошига чумчуқдай 

қўниб олиб, қўйнини олмаларга тўлдириш иста-

гида юраги ўтдек ёна бошлайди. Аммо ҳамиша 

ўзини тияди. Чунки бундан бўлак иложи ҳам 

йўқ – чолнинг қизғиш оғочли қопқоси қарши-

сидаги чоғроқ сайҳонликда Пўлат новчанинг 

қуйи қисми пишиқ, юқориси эса хом ғиштдан 

кўтарилган очиқ пешайвонли дўкони қўнқай-

ган, бекорчи ва ғийбатчиларининг бари ўша 

ерда йўқ ердаги гап-сўзларни қўзғаб, уюрлатиб 

ўтиришарди. Улар кўзича киши олмасига қўл 

чўзиш нари турсин, бехосдан қоқилибда бўл-

масди.  Қоқилдингми тамом – “тўқишоқ” деб 

дарҳол гап қилишади.

Хуллас, бола Сарвар чолнинг олмаси 

тишга босгулик бўлганини сезган кундан 

бошлаб, ҳар тунни илҳақ кутади: гоҳида ома-

ди чопса, гоҳида кундузи мудроқ, тунда ўта 

сергак Оқпанжа туфайли уйига қуруқ қайта-

ди. Бу камдек, баъзан Оқпанжа ёнида қўш-

ни кўппаклар ҳам ўралашиб қолади. Аммо 

Соҳиб салга мунгланадиган бўшанг бола-

лардан эмас: “Эртан, албатта, амаллайман!” 

дея тезда ўзини қўлга олиб, тушкун ҳисларни 

етти чақирим нарига ҳайдаб солади. Ови ба-

роридан келган тунлари эса қўйнидаги ўлжа 

билан секингина кўрпа тагига шўнғийди-да, 

энг севимли эрмаги, кўкдаги юлдузлар ум-

монига термулганча, осмон жисмларининг 

ёрқин из қолдириб учишларидан ҳайрат-

ланиб, олмаларни иштаҳа билан кавшашга 

киришади. Ва шу созда уйқуга кетганини ўзи 

ҳам сезмай қолади. Тонгда ҳовли юзида со-

чилиб ётган олма қолдиқларига кўзи тушган 

онаси дам супада қатор ухлаб ётган болала-

рига, дам кенг томорқа четидаги кеч пишар 

кекса олма дарахтига разм солиб, тавба, хом 

мевани қандай қилиб ейишади-я, дея қўлига 

супурги билан хокандозни олади.  

Бу тун ҳам сабр этагидан маҳкам тутган-

ча кўкдаги тўлин ойга, чақноқ юлдузларга кўз 

тикиб, катталарнинг тезроқ уйқуга кетишини 

кутиб анча ётди. Қўшни супада ётган ота-

сининг хурраги авж пардасига кўтарилгач, 

кўрпа қатидан мушукдек сирғалиб чиқди-да, 

одатдагидек, ҳар эҳтимолга қарши, супа чети-

да чўнқайиб, бир муддат тизза қучиб ўтирди. 

Кейин ялангоёқ ҳолда қопқа сари зипиллади. 

Қопқа қорнидаги эшик илгагига қўл чўзиш ол-

дидан  қулоғини динг қилиб, тағин бир неча 

лаҳза тошқотиб турди. Сўнгра эшикни эҳти-

ёткорлик билан қия очиб, ёнлаб ташқарилар-

кан, эшикни ёпиш асносида ой нуридан сут-

дек ёришган кўча юзига диққат билан разм 

солди. Ўтган куни машинада ҳамсоялардан 

бири дарвозаси ёнига тўкиб кетилган шағал 

уюми-ю, ариқ бўйида емакланаётган икки му-

шуккача эътиборидан қочирмади.

Овул итларининг онда-сонда калта-култа 

акиллашини демаса, тун бутунлай сукунат 

оғушида эди. Аммо шу пайт 

кўнгилга ҳам хуш ёқувчи, 

ҳам ваҳима солғувчи су-

кунатга аччиқ қилгандай, 

бирдан қўшни ҳовлида эшак 

ҳанграб қолди, унга бошқа 

эшаклар жўр бўлиб, бир неча муддат овулни 

роса бошларига кўтаришди.    

Бола, ҳанграмай ўлларинг, дея тўнғил-

лаганча ўнг ёндаги тому деворлар кўланка-

си бўйлаб, беш ҳовли наридаги Сарвар чол 

томорқасининг берги этагини қоралаб юрди. 

Кўзлаган жойга етгач, ҳар галгидек, бошда 

кўчанинг ҳар икки тарафига зингил солиб қа-

ради, сўнг ой ёғдусидан қочгандек, қоронғи 

тортиб турган кунжакка – чолнинг томорқа 

девори билан қўшнининг кўча томонга, ча-

маси, бир ярим газча туртиб чиққан оғилхо-

наси девори туташ бурчакка назар ташлади. 

Кунжакдаги бир нечта ковак ва бўртиқлар 

фақат болага маълум, уларга оёқ қўйиб, тепа 

қисми ғўзапоя билан пардаланган деворга 

осонгина кўтарилса бўларди. Қор ва ёмғир 

сувлари ювмаслик учун бир қаричча қалин-

ликдаги сомонли лой билан девор тепасига 

маҳкамланган пардага зиён етказилса, уй 

эгаларининг ғазаби қайнашини яхши бил-

ган бола, ҳар гал девор тепасига қадам қўяр 

экан, олма дарахтигача етти-саккиз одимлик 

масофани ҳамиша ўта эҳтиёткорлик билан 

босиб ўтишга ҳаракат қиларди.    

Бу сафар ҳам ушбу масофани ортда 

қолдириб, деворга бақамти бўйланиб турган 

дарахт ёнида пайдо бўларкан, ҳар лаҳзани 

ғанимат билиб, дуч келган ва қўлига илинган 

меваларни шарт-шурт узиб, болаларча ҳари-

слик билан апил-тапил қўйнига, кирланган 

оқиш майкаси ичига тиқа бошлади. Бироқ, ўз 

хаёлида, нечоғлиқ эҳтиёкор бўлмасин, юрак 

ҳовучлаб кутгани барибир рўй берди – қўшни 

кўппаклар билан дўкон теваригида суманг-

лаб юрган Оқпанжа бирдан акиллаб қолди. 

Итнинг овозидан қилмиши ошкор бўлганини 

сезган бола иссиғи борида қочиб қолиш ўйи-

да кунжак томон ошиқди. Аммо оёғи ерга те-

гиб-тегмай, қопқонга тушганини – қочар йўли 

оғилхона эгасининг қора кўппаги томонидан 

тўсилиб, Оқпанжа бошчилигида даштнинг 

телба шамолидай елиб келаётган қўшни ит-

лар галаси жуда яқин қолганини даҳшат би-

лан идрок этди. У қочишга уринишдан наф 

йўқлигини туюш баробарида, беихтиёр, кети-

га тисарилар экан, гўё девор қатига сингиш 

билан жонини омон сақлаб қоладигандек, 

орти билан қоронғи кунжакка маҳкам қапи-

шиб, кўзларини чирт юмиб олди.  

Бола шу қотишда, лаҳза ичида уч кун 

бурун даштда юз берган кўнгилсиз воқеани 

– қўшни овул йигитлари томонидан ўртага 

олинган ҳолда боплаб тепкиланган ҳамсоя-

си Баҳром шумнинг ўша кездаги аянчли 

аҳволини кўз олдига келтириб, аввал Оқпан-

жа, кейин қолган итларнинг ўзига қутуриб 

ташланишини тан-жони қақшаб-қалтираб 

кута бошлади. Чунки ўшанда  Баҳром шумга 

йигитларнинг новчаси, сўнг қолганлари ҳу-

жум қилган эди-да. 

Ўша куни, “бораману қайтаман, эмасам, 

тўй эгаси мендан бир умр ўпкаланиб юради”, 

дея туш олди қир этагидаги овуллардан бири-

га тўйлаб кетган Холёр бобоси ўрнида сурувда 

қолган бола қўлидаги силлиқ таёқни ўйнаб, 

ўзини даштнинг чин эгаси чоғлаб, бобоси 

каби Киндиктепа яғринида ёнбошлаб ётарди. 

У шу ёнбошлашда кунботишдаги паст-баланд 

дўнгликлар орасидан кулбет эшагини ниқта-

лаб чиқиб келган Баҳром шумни кўришга кўр-

ди-ю, лекин Киндиктепанинг сўл ёни ёқалаб, 

жанубдаги чуқур жарлик тубига шўнғиган сўқ-

моқ белида пайдо бўлган тўрт нафар нотаниш 

йигитни дарров илғамади. Баҳром шум эшак-

дан туша солиб, чотига сўна ёпишган жони-

вордек, дўнгликлар сари қочишга тушгандан 

кейингина пайқади уларни. Аммо Баҳром 

шум қанчалик шаталоқ отмасин, тўда бошида 

келаётган новча йигит кийикдек чаққон экан, 

лаҳзада  қувиб етган уни...

Агар шу тобда жануб томонга қияланиб 

тушган яғрини турли шаклдаги харсанглар 

билан безалган Қўнғиртепа пойидаги энсиз 

йўлакда пайдо бўлган қўш отлиқ – Холёр 

бобоси ҳамда Омон чавандоз воқеани тез 

фаҳмлаб, “ҳай-ҳай”лашганча, улар устига 

от қўйишмаганида борми, ўртага олинган 

Баҳром шумнинг ҳолига маймунлар ҳўнг-

ҳўнг йиғлаши турган гап эди. Бақир-чақир 

қилганча, қуюндек елиб келаётган суворий-

ларни кўрган йигитлар ўзларини дўнг ликлар 

орасига уриб, йиллар давомида кўк лам 

селидан ҳосил бўлган эгри-бугри саёз жар-

ликка сакраб тушиб, бирпасда кўздан ғойиб 

бўлишган, бирининг яғринига қамчи туши-

ришга зўрға улгурган Олим чавандознинг 

ҳайқириғи даштни тутган: 

–  Қутурган итлар! 

Холёр бобоси белидаги қўш белбоғидан 

бирини ечиб, калтак еганидан алами ортиб, 

ҳам изза тортиб, ерга нигоҳ қадаганча, чоти 

орасидаги туятўпон япроғини алам билан 

юлқилаётган Баҳром шумга зарур ёрдамни 

кўрсатар экан, қўшни овул йигитларини қутур-

ган итга, Баҳром шумни эса саёқ итга менг заб, 

гапини қуйидагича якунлаган: “Бу феълинг 

туфайли, бир кунмас бир кун итдай ўлиб кет-

масанг деб қўрқаман!” Аллақачон улар ёнига 

келиб, ҳамсоясининг бежалган афт-ангорига 

ачиниш билан боқиб турган Соҳибнинг катта-

лар гап-сўзидан бир англагани шу бўлганки, 

ит феълли одамларгина ёлғиз жонни ўртага 

олиб тепкилашлари, яъни итдек талашла-

ри мумкин экан. Баъзи пайтларда тўйларда 

муштлашиб, овул шаънига доғ тушириб юра-

диган Баҳром шумдек ноқисга бу ҳам кам 

экан. Албатта, кейинги бу гап-сўзлар даштдан 

Баҳром шумнинг қораси учгандан сўнг ирод 

этилган – Холёр бобоси тарафиндан таассуф-

ла айтилиб, Олим чавондоз томонидан жаҳл 

ва зарда билан қувватланган.    

Ўша куни калтакка бўккан Баҳром шум 

боланинг кўзига дунёдаги энг бахтсиз одам 

бўлиб кўринган эди. Айни дамда эса ундан 

минг чандон бахтсизроқ ҳис этмоқда эди 

ўзини. Сабаби итлар одам эмас, тепкилаш 

билан кифояланиб қўя қоладиган, шиғаб ке-

лишларига қараганда, этини нимталаб, суяк-

ларини бурдалаб ташлайдиган. У даштнинг 

овлоқ пучмоқларида ҳаром қотган жонивор-

лар лошини талашаётган итларни ва сочилиб 

ётган суякларни хаёлидан ўтказар экан, гўё 

тириклик билан хайрлашаётганидек, ғалати 

тарзда хўрсиниб қўйди.

Бироқ... 

Агар шу ўринда, ажал қаршисида мут-

лақо чорасиз қолган тирик жонга сониянинг 

мингдан бир улуши асрга татишини назарда 

тутар бўлсак, шўрлик бола тенгсиз даҳшат 

ичра кутаётган азобли ондан – ҳамладан ҳануз 

дарак йўқ, тун сукунатида негадир бирдан уни 

учган итларнинг ҳарсиллаб, ин-

гишлаб нафас олишларигина қу-

лоққа чалинарди. Ўзи не аҳвол-

да-ю, таажжубланишга куч топа олган бола ўнг 

қовоғини аста кўтариб, тўлин ой нурида қуйи-

даги манзаранинг гувоҳи бўлди: келибоқ шер-

дай ташланиши кутилган Оқпанжа атиги икки 

одим нарида чўнқайиб, ўнгги тўлиқ, сўли чала 

кесилган чўлтоқ қулоқларини диккайтирганча 

афтига қадалиб турар, ундан орқароқдаги қора 

кўппакнинг ҳам ўзини тутиши шу эди. Қолган 

итлар эса муштлашиш шашти ва завқида югу-

риб келишга келиб, не важдандир тўсатдан 

ҳафсаласи пир бўлган бўз йигитлар каби на-

ри-берида куймаланиб, искаланиб туришарди.  

Оқпанжанинг кўзларида ўтли ғазаб ўр-

нига, андиша ва чорасизликнинг  ўзига хос 

қоришиқ ифодасини илғаган бола ҳайратдан 

донг қотаркан, “нафаси ҳаром” дея итларни 

тўни ва чакмони этагига келиб суйкалишини 

жини севмайдиган Холёр бобосининг қуйи-

даги гапи лоп этиб эсига тушиб, қўрқувдан 

танглайига чиппа ёпишган тили ўз-ўзидан 

бўшашгандай бўлди. “Ит қувлаганида, – де-

ганди бобоси ўшанда, – ёвдан қочгандай, 

шаталоқ отмай, шартта дустуман тушиб ётиб 

ол. Шунда энг қопағон ит ҳам сенга тегмай-

ди”. Бола ажабланиб сўраган: “Нима, дусту-

ман тушиб ётган одамдан ит қўрқадими?” 

Бобосининг қисқа жавоби шу бўлган: “Қўрқ-

майди, сени ожиз билиб, қотинишдан анди-

ша қилади”. Ўшандагидек ҳозир ҳам итнинг 

андиша қилишига ишонмай турган боланинг 

хаёлидан ушбу иддаоли ўй сирпаниб ўтади: 

“Дустуман тушмаган эсам-да, мана, қозиқ-

дек қаққайиб турибман-ку!” 

Аммо қачонгача қаққайиб туради?   

Бу савол бола онгида айлангунча бўлмай, 

қора кўппак ошиқмай ўрнидан қўзғалди-да, 

енгил керишиб, Оқпанжанинг ўнг биқинидан 

жой олди.  

Итлар, нима қилдик, дегандай кўз 

уриштириб олишди.

Одам боласи ва жониворлар яна бир 

муддат, бола назарида, бир асрдан зиёдроқ 

киприк қоқмай, бир-бирига тикилиб туриш-

ди. Бир пайт қора кўппак, суманглаш истаги 

хуруж қилгандай, чўзиб ғингшинди-да, қад-

дини тиклади. Қаддини ростлаш асносида 

гўё бола вужудидан таралаётган ҳидни ту-

зукроқ туюмоқчидай, тумшуғини олдинга 

чўзганча, пича тек туриб қолди.  Ке йин эса 

шусиз-да қўрқувдан жони чиқай деб турган 

бола фақирни янада даҳшатга солиб, аста 

ёнига келди. Бошда ердаги тошу кесак, 

чўп ларни, сўнг боланинг оёқ панжалари ва 

ориқ болдирларини, тиззалари ва пешобдан 

жиққа ҳўл калта иштони ҳамда олма тўла 

дўмпайган майкасини тутиб турган қўлла-

рини бир-бир ҳидлаб чиқди-да, якунида 

чотини кўтариб, “тош ҳайкал”нинг сўл тиз-

заси аралаш ўнг тиззасига чоптирди. Кейин 

билиб-билмай тумшуқ суқиб қўйган нотаниш 

ҳудудни қадам-бақадам ўрганишга киришган 

йиртқичдай ошиқмай, искалана-искалана, 

девор ёқалаб нари жилди.

Бола билан деярли ишлари бўлмай, су-

манглашга тушган итлардан аввал бири, сўнг 

қолганлари унга эргашишди. Бу ҳол, турган 

гапки, Оқпанжанинг назаридан четда қолма-

ди: у бола қошида ортиқ чўнқа йишни иста-

магандай, аммо бу истагини амалга 

оширмоғи учун бирор-бир жўяли 

сабаб даркордай, гоҳ болага, гоҳ 

шерик ларига аланг-жаланг қара-

ниб, тараддудга тушиб қолди. Буни 

қарангки, зумда баҳона ҳам топи-

ла қолди – дўконнинг тунука томи 

тасир-тусур қилиб, мушукларнинг 

вағиллаши ва биғиллаши қулоққа 

чалинди. Шовқин қўпиши билан Оқпанжа, 

бормасам бўлмас, дегандай болага бир қа-

раш қилди-да, акиллаганча дўкон сари ўқдек 

учди.

Кўппаклар қутқуланиб унинг изидан 

елишди.   

Бола тирик қолганига ишонгиси кел-

май, дастлаб шу қотганча пича турди. Ке-

йин тўсатдан кўнглида итларга нисбатан 

миннатдорчилик ҳисини туюб, уйи томон 

зинғиллади. Аммо ўзларига девор-дармиён 

қўшни бўлмиш кенжа амакисининг қопқо-

си тўғрисига етганда беихтиёр оёқ илиб, 

хаёлан хешининг ҳовлисига қадам қўйди 

ва унча баланд бўлмаган ишком тагидаги 

кичик сўрида отаси каби хурракни варан-

глатиб ётган Холёр бобоси ёнига борди, уни 

аста турткилаб уйғотди, сўнг ҳозиргина ўзи 

бошидан ўтказган ҳодисани даштда Баҳром 

шум билан содир бўлган воқеага қиёслаб, 

араз ва иддао билан деди: “Бово, итнинг 

нафаси ҳаром дейсиз, супага яқин йўлатма 

дейсиз, бирор ножўя иш қилсак, итга ўхшама 

дейсиз! Биров жаҳлингизни чиқарса, дарров 

итдан тарқаган деб сўкасиз! Ахир итлар ёмон 

эмас экан-ку, одамларга ўхшаб ўртага олиб, 

тепкилашмас... йўғий, талашмас экан-ку!” 

Бола ўз тасаввурида хижолатдан боши эгил-

ган бобосини сўри четида қолдириб, бундан 

болаларча масрурланиб, ўз қопқаси рўпара-

сига келаркан, боя биғилдоқ мушуклар сари 

югуриш олдидан ўзига бирров қараш қил-

ган Оқпанжа нигоҳида ёлқинланган андиша 

шуъласини қайта кўз олдига келтириб, бу гал 

сўнгги ўғирлигининг сўнгги ўлжаси бўлмиш 

қўйнидаги олмалар билан ҳовлисига қадам 

қўйишни истамади. Ва шунингдек, уларни 

кўча четидан шилдираб оқаётган ариққа 

ташлаб юборишга ҳам кўзи қиймади. Ва на-

тижада, Холёр бобосидек, увол бўлмасин, 

дея ғудранганча турган ерида меваларни би-

рин-кетин касир-кусур чайнашга тушди.

Нормурод НОРҚОБИЛОВ

ОЛМА  ЎГРИСИ

 АЁЛ
Сиз унинг исмини шивирлаб айтинг, 
Исми – ҳуркак оҳу, балки, билмассиз. 
Билмассиз, йўқотиб қўйгайсиз, кейин
Бир умр пушаймон ўртагай ҳадсиз. 
Зангор кенгликларни нурдай сипқоринг, 
Ҳўпланг жоми Жамнинг чоғирларидай. 
Сўнг исмини сўранг кўҳна дунёнинг
Миз-миз йиғлаб ётган ёмғирларидан. 
Ўн саккиз минг олам шамолларида 
Саланглаган дорлар айтадир бир куй.
Сиз уни такрорланг фолбин паридай 
Тангри унга атаб қўйган исм бу.
Ўйланг унинг исмин айтишдан бурун, 
Бу қисмат қаҳрли бўлгай беомон. 
Унинг исми – кутиб ётган ботирин 
Ё борса-келмасдир, ё борса-гумон. 
Ўйланг, кейин аста шивирлаб айтинг, 
Овозингиз майин елга айлансин.
Бир кашфдан ларзага тушгайсиз, тайин: 
Тайин, унинг исми – Нуҳнинг кемаси. 

Унинг исмин фақат шивирлаб айтинг...

                    *  *  *
Ястанган Ер, униққан Осмон, 
Тахламлари намхуш бир ҳаво 
Ва сокинлик ичра кенгайиб 
Кетган каби туюлган дунё. 
Саҳарларда сафбузуқ, дилгир 
Учиб ўтган маҳкума ғозлар, 
Япроқларнинг бандида чирт-чирт 
Айрилиқдан куйлаган созлар. 
Шудринг бўлиб тушган бир хабар, 
Шудринг бўлиб учган хаёллар 
Ва гулханнинг дудида сўнг бор 
Қуёш тафтин туйган хазонлар... 

Йиғлама, дил, кўҳна чизги бу,
Рангларини янгилар Фурсат. 
Сен ўзингга кўзёшдай мангу 
Куйлаб ётган жилғани кўрсат. 
Йиғламагин, ўсаверсин Вақт, 
Истамасак, дахли йўқ бизга. 
Амон-амон алёрлардан айт, 
Ва қадаҳинг чўқиштир Кузга...

                       *  *  *
Энди тушларимга кирмагин, она,
Қўрқаман ярим тун уйғониб кетсам. 
Билмайман, бундай ҳис қайдан ва нима?
Ва дилда хижил бор бундайин ҳисдан. 
Биламан, бу сенинг висолинг эмас, 
Соғинчлар қайтадан қийнайлар жонни. 
Тушлар тинчимизга қилган каби қасд 
Шамолдай титадир ўчган армонни. 
Бир ҳолнинг сирига топмасман жавоб, 
Хаёлдан кетмас бир тасаввур – қайсар: 
Тушимда-ку ўша-ўшасан, бироқ 
Уйғонсам, не учун бегонадайсан? 
Қандайин ҳоллардан берасан хабар, 

Қайси дунёлардан юборасан хат? 
Кўксимни ғижимлар шунда бир иқрор:
Бу гўзал дунёда умрим – муваққат. 
Руҳим фалакларда кезинар ҳар тун –
Бағрига чорлайди асл ошёни. 
Балки тушдир ўзи умримиз бутун, 
Ўлим – ўшал тушдан уйғониш они? 
Қайдадир аслият, қайдадир рўё? –
Кўнглим сезадиру, етмайди ақлим. 
Биламан, тушлар – бу Сен билан гоҳо 
Мулоқот этмакнинг ягона шакли; 
Биламан, умримиз эмас абадий, 
Вужуд – руҳ чўзилган муваққат бистар;
Барибир, сени туш кўрсам негадир 
Қалбимни чулғайди қайғули ҳислар, 
Энди тушларимга кирмагин, она...

                        *  *  *
Шом ёйилар. 
Ёйилар сим-сим.
Энди шамол билан ким ўйнар –
Сен йўқсан-ку, менинг ёлғизим...
Телба каби айланар сувлар.
Қоп-қорадир жарликлар аро
Шохлаб кетган қарри тераклар.
Сисанбарлар кўринмас,
Аммо
Шом тубидан бўйлар таратар.
Ўртамизда баҳайбат зулм
Эвуради тинмай тусини.
Қайғуларда эсла, қайғулим,
Қоқ бўлинган Ой қиссасини.
Нур йўлида ўйнайди ғубор.
Нурлар қия, соялар узун.
Зулумот бор, ҳаёт бор, бахт бор...
Сен йўқсан-ку, менинг ёлғизим.

ТИЛЛАНИСО

СЕНИ КУТДИМ...

ҚИШ САТРЛАРИ
1
Иссиқ, шинам уйнинг
деразасидан
қиш, албатта, гўзал ва
илиқ кўринар.

Иссиқ, шинам хонанинг
тор қучоғида
шоирона илҳомларга
берилса бўлар.

Қор...

2
Ташқарида совуқ,
ташқарида қор
гоҳ бўралаб, гоҳ тиниб.

Сен менинг қалбимда,
мен сенинг...
ўтирибмиз исиниб.

Сен ёлғиз.
Мен ёлғиз.

3
Шеър – шоирнинг
қишда юпун қолган боласи.
У дайдилаб юраркан,
йўлингиздан чиқиб қолар гоҳида.

Шунда –
сизга қараб бурнини тортган пайт
беихтиёр завқланасиз...

Ёки завқланмайсиз.

* * * 
Севгилим, айт нимадир севги?
Бугун ўқидимки,
“Севаман демоқ” – севишни хоҳлайман, 
демоқ баъзида.
Севаман демоқ – тарк этолмайман демоқ.
Ҳаётни севиб,
Ё воз кечиб бўлмаганидек.
Севаман демоқ,
Улоқтириб кетолмайман, демоқ.
Баъзан юракдаги энг оғир тошни.
Севаман демоқ – кўзларга жим қараб зерикиш,
Севаман демоқ – алоҳида ёлғизланиш.
Битта ёлғизликда.
Севаман демоқ тезроқ ўтиб 

кетишини хоҳлаш барчасин.

Сен айтдингки, воз кечасан осон,
Нимадир ёзмоқлик учун бу ҳақда дилгир.
У қадар ёвуз бўлолмайман,
У қадар кучли.
Чунки хотиралар ёвузроқ асли
Ташлаб кетилган кунлардан қолган.
Севаман демоқ –
Бир юпанч эмаски,
Бир эҳтирос эмаски,
“Сени севаман” демоқ,
Ҳеч нарсани севмаслик асли
Ва бундан даҳшатга тушган ироданг.

Севаман демоқ қурбонлик эмас,
Аммо бир шафқат
Мендан кейин қандай яшайди деган
Ақл оқлаб ололмас
Жудолик шафқати.
Севаман демоқ – биргаликда совумоқ ҳаммасидан
Жимгина термулиб тунда кўзларга.
Севаман демоқ – воз кечолмайман демоқ 
баъзан шунчаки.

* * *
Боғда сайр этдим.
Чалинди куй қулоғимда.
Аралашди шомга кун.

Қора мушукни тутдим.
Ёввойилик тимдалади,
Тирнаб-тирнаб ўйимни.

Келдим ва ҳар куни кетдим.
Мушук тирнаб ўйнади
Кўлда қуёш шуъласин.

Жимлик ғужғон уйилди,
Синди шуъла сезгимда.
Мен ҳар куни кутдим.

                      *  *  *
Нега, дейман бир кун оқшом маҳали.
Олиб қочар қондай кўзини Ҳаёт.
Негадир эрмакдай туюлар бари.
Маъюс жимирлайди толғин хотирот.
Чуқур-чуқурларда сой оқар ҳануз.
Устида ўйнайди жонбахш ҳаволар.
Ўриндиқда ёлғиз ўлтириб Август
Оғир нафас олар...
“Узсам капалакнинг қанотларини...”
О, шафқатсиз бўлгим келмакда нечун;
О яшаш! Бунча ҳам севгаймиз уни –
Маъниси ўлимча эмас-ку маълум? 
Руҳимдан босимлар кетар бир зумга,
Дарвешлар тирилиб келурлар гўё.
Тинмай оқиб кирса сезгиларимга.

Лекин борлигимни билмаса дунё...

МУЖДА
Мени кўриб йўллар бурилиб кетди,
Оёғим остида очилди ўпқон.
Ҳаётдан азизроқ нима бор? –
Ҳақдир
Биздан юз ўгирган дўстлар, ёрижон.
Кездилар қўрқув ва зулмат шарпаси,
Кулдим тиқилганда бўғзимга ҳижрон.
Ўз-ўзим қонимнинг бўлдим ташнаси,
Ўзимга дўст бўлмай қолдим, ёрижон.
Бўзладим: “Борми дўст?” – 
Бир қасос, зарда
Манзилсиз йўлларга отса беомон.
Муждалар келдики: “Кўп баландларда
Биздан юз ўгирмас Дўст бор, ёрижон”...

 БУЮК МУТАФАККИР 
ИЖОД ОЛАМИГА ЯҚИНЛАШУВ

ÎËÒÈ ¨ÊÈ ÎËÒÌÈØ...

Монографиянинг “Кириш” қисмида 

адабиётшунос давлатимиз раҳбарининг 

боболаримиз ижодий меросини ўрганиш 

билан боғлиқ ташаббуслари, хусусан, 

Алишер Навоий ҳазратлари ижодини 

тадқиқ этиш ва халқимизга етказиш бо-

бидаги қарорларини тилга олар экан, 

навоийшуносликда амалга оширилиши 

зарур бўлган масалаларни кун тарти-

бига қўяди. Муаллифнинг бу борадаги 

таклифлари долзарблигини таъкидлаш 

жоиз: “Бугун биз Навоий асарларининг 

йигирма жилдлик нашрига эгамиз. Бу 

нашрнинг ютуқларию камчиликлари 

ҳақида етарли даражада ёзилди. Улар-

га қўшилган ҳолда, қайд этиш жоизки, 

улуғ мутафаккир асарларининг эллик, 

эҳтимолки олтмиш жилдлик нашрларига 

эҳтиёж бор. Бу нашрлар тўлақонли илмий 

изоҳлар, шарҳлар билан таъминланган 

бўлиши зарур. Уларда Алишер Навоий 

асарларининг бир-биридан фарқли, за-

рур бўлса, ҳатто бир-бирини инкор этади-

ган турлича талқинлари берилсин. Унинг 

замонавий ўзбек тилидаги табдили илова 

қилинсин...”.

Алишер Навоий асарларини ўқитиш 

тор доирада, яъни филолог мутахассис-

лар доирасида чекланганига эътибор 

қаратиб, муаллиф ёзади: “Навоийни анг-

лаш, мутахассислигидан қатъи назар, 

барча учун сув ва ҳаводек зарур. Шу боис 

улуғ шоир асарлари фақат филология 

йўналишлари эмас, барча соҳалар тала-

баларига ўқитилиши керак...”.

Муаллифнинг ўзи эътироф этгани-

дек, “...ушбу монографияда улуғ бобо-

калонимиз адабий меросининг нисбатан 

кам ўрганилган жиҳатларини таҳлил 

этишга ҳаракат қилинди”. Шундан келиб 

чиқиб, китобда Алишер Навоий шахси-

яти ва ижоди ислом маърифати, буюк 

шоирнинг ирфоний ва адабий-эсте-

тик олами, “Хамса”, диний-маърифий 

асарлари моҳияти ҳамда аждодимизга 

издошлик билан боғлиқ йўналишларда 

талқин қилинган. 

Монографиянинг илк “Комил шахсият 

ва ижодий салоҳият уйғунлиги” номли 

бобида муаллиф Навоийнинг шахс си-

фатидаги юксак мақоми ва ижодининг 

буюклиги уйғун ҳолда бўлганлигини катта 

мамнуният билан қайд этади. Дарҳақиқат, 

тарихий манбалардан шоирнинг яшаш 

тарзи ҳақидаги маълумотларни ўқир 

эканмиз, Алишер Навоийнинг ҳаётида 

унинг ёзганлари яққол акс этиб туриши-

га гувоҳ бўламиз. Эътиқоди ва ҳаёт тарзи 

ўртасида тафовут бўлмагани учун ҳам биз 

ҳамиша у зотдан ҳайратдамиз. Тарихчи 

Хондамир Навоийга бағишлаб “Макорим 

ул-ахлоқ” рисоласини ёзган. Асар номига 

эътибор қаратсак: “Мукаррам хулқлар”. 

Тарихчи буюк ишлар демаяпти, буюк 

ижод ҳам демаяпти, улуғ ахлоқ деяпти. Бу 

Алишер Навоийнинг маънавияти, маъри-

фий дунёси ўз давридаги одамларни ҳам 

ҳайратга солганлигини билдиради. Мо-

нография муаллифининг мазкур бобдаги 

масалаларни Алишер Навоий ва ислом 

маърифати билан боғлиқ ҳолда кун тар-

тибига қўйиши бежиз эмас, албатта, зеро, 

шоир ижодининг асос негизини ислом 

маърифати ташкил қилади. Монографи-

яда шоирнинг адабиёт оламида юксак 

мақомга кўтарилиши қуйидаги омилларга 

боғлаб талқин қилинган:

“Ҳазрат Алишер Навоий асарлари 

шарқ ислом адабиётининг юксак намуна-

ларидир. Буюк мутафаккирнинг бадиий 

ижодда камолот даражасига кўтарили-

шида қуйидаги ижтимоий-маърифий ва 

бадиий-эстетик омиллар асос-замин бўл-

ган: 

1. Қуръон ва Суннатни мукаммал ўр-

ганиб, бутун ҳаёти давомида ислом ша-

риатининг бу икки мўътабар манбасига 

оғишмай амал қилгани. 

2. Буюк ислом мутафаккирлари, та-

саввуф алломалари асарларини ўрган-

гани ҳамда улардаги ғояларни муттасил 

ривож лантириб ва бойитиб, асарларида 

юксак даражада бадиий талқин эта бил-

гани. 

3. Ўзи мансуб туркий халқнинг, ўзбек-

нинг тарихини мукаммал билгани, бутун 

ижодий-илмий салоҳиятини миллатнинг 

ору номуси, шону шарафини ҳимоя қи-

лиш, юксалтириш йўлига сафарбар эта 

олгани...”.

Муаллиф буюк шоирнинг исломий 

манбалар билан чуқур таниш бўлганлиги-

ни унинг асарларидан иқтибослар келти-

риш билан асослайди. Аҳамиятли жиҳати, 

Алишер Навоийнинг бутун ижодиёти ис-

ломий-ирфоний ғояларга қурилганлиги 

мухтасар, аммо теран, тизимли тарзда 

китобхонга тақдим этилган. 

Навбатдаги бобни муаллиф “Буюк 

шоир нинг ирфоний ва адабий-эстетик 

олами” деб атаган ва даставвал Алишер 

Навоийнинг “ҳаёт фалсафаси билан боғ-

лиқ талқини” қандай бўлгани ҳақида сўз 

юритади. Ватанпарварлик, элпварварлик, 

маърифат, кексаларга ҳурмат, тинчлик ва 

офият, огоҳлик ва ишқ ҳақидаги фази-

латлар таснифи асосида мутафаккирнинг 

фикр ва қарашларини таҳлил қилар экан, 

шундай ёзади: “Алишер Навоий асарла-

рида дунё тимсоли икки хил маънода қўл-

лангани кузатилади: 1) инсон яшаб турган 

дунё; 2) одамзодни маърифатдан тўсувчи 

парда”. Муаллиф дунё тимсолининг бу 

икки маъносига далолат қилувчи мисол-

ларни келтириш асносида Навоий ушбу  

тимсолни одамзод яшаб турган макон си-

фатида тасвирлаганда ҳам, уни камолот-

дан тўсувчи парда ўлароқ  таъвил  этганда  

ҳам,  Шарқ  ислом  эътиқоди  нуқтаи  на-

заридан  туриб  муносабат билдирганини 

алоҳида таъкидлайди. Унинг фикрича, 

буюк мутафаккир дунёпарастликни  қора-

лаш  орқали  инсон  камолоти  ва  жамият  

тараққиётига хизмат  қилишни  шахс  ва  

ижодкор  сифатидаги  муқаддас  бурчи,  

деб  билган.  Энг  муҳими, асарларида  ил-

гари  сурилган  улуғвор  ғояларга  ҳаётда  

ҳам  оғишмай  амал  қилган.  

Монографиянинг “Футувват ғояси ва 

фатий образи” бўлими юқоридаги ма-

саланинг мантиқий давоми бўлиб, уни 

Алишер Навоий ижодини англаш йўлида 

ўзига хос илмий янгиликларга эга бўлим, 

деб айтиш мумкин. Муаллиф дастлаб 

футувват ғоясининг асосий моҳияти би-

лан китобхонни таништиргач, манбалар-

даги ушбу ғояга доир фикрлар асосида 

ўз мулоҳазаларини далиллаб боради. 

Унинг фикрича, шоирнинг ижод концеп-

циясини, дунёқарашини яхши англамоқ 

учун “Сабъаи сайёр” дос тонидаги “Фар-

рух ва Ахий” ҳикоятининг асосий моҳи-

ятини тўғри талқин қилиш зарур. Олим 

мазкур ҳикоятдаги асосий образ Ахий 

эканлигини таъкидларкан, футувватнинг 

барча мартабалари унда мужассам экан-

лигини аниқ мисоллар билан асослаб 

беради. Навоийшуносликда илк марта 

ушбу образга янгича бадиий-эстетик ва-

зифа юклаб, уни пир тимсоли сифатида 

талқин қилади, у талоқ қилган ёр, асли-

да, дунё тимсоли эканлигини, Ахий унинг 

тимсолида ўз суюклисини эмас, дунёни 

талоқ қилаётганлигини ишонарли тарзда 

очиб беради.  

“Мирзо Улуғбек даври Алишер 

 Навоий талқинида” деб номланган бў-

лимда  Н.Жабборов буюк темурий – Мир-

зо Улуғбек даврида Самарқанд ва Ҳирот-

да ўзига хос адабий муҳит шакллангани 

ва беназир бадиий асарлар яратилганини 

таъкидлар экан, Навоий “Мажолис ун-на-

фоис”да тилга олган Камол Бадахший, 

Мавлоно Муҳаммад Олим, Саккокий, 

Лутфий, Мирзо Алибек, Хожа Исматулло 

Бухорий, Хожа Хурд ҳақидаги маълумот-

лар асосида бу фикрини далиллайди. 

Н.Жабборов “Хамса”нинг калити” 

унинг илк достонида эканлигини таъки-

длар экан, “Ҳайрат ул-аброр”ни “буюк 

бешликнинг назарий-методологик асоси” 

деб таърифлайди. “Буюк шоирнинг ижод 

концепцияси” ҳақида тўхталиб, икки буюк 

хамсанависнинг бешликларини муқояса 

қилиш асносида концепциянинг қуйидаги 

асосларини келтиради: 

“...Низомий Ганжавий ва Алишер 

Навоий нинг ижод табиати ва ижодкор 

тутумига доир қарашлари бугунги кун 

КИТОБИНГИЗНИ ЎҚИДИМ

Адабиётшунос олим, филология фанлари 
доктори, профессор Нурбой Жабборовнинг 
“Маоний аҳлининг соҳибқирони” (“ADABIYOT” 
нашриёти, 2021) деб номланган монография-
си буюк аждодимиз ижодининг миллат ада-
бий-эстетик тафаккури такомилидаги ўрнини 
кўрсатиб бергани, улуғ мутафаккирнинг ирфо-
ний ва адабий-эстетик олами тадқиқ этилга-
ни ҳамда шоирнинг  беназир ижоди янгича талқинлар ва кузатишлар 
асосида баён этилгани билан муҳим аҳамият касб этади. 

учун ҳам катта аҳамиятга эга. Бизнингча, 

икки буюк адиб бадиий ижод олдига қуй-

идаги адабий-эстетик талабларни қўйган: 

1) қалам ва сўзни муқаддас билиш, уни 

воситаи жоҳ этишдан сақланиш; 2) ижод 

намунаси мукаммал бадиият билан бирга 

теран маънони мужассам этмоғи зарур-

лиги; 3) бадиий асар Ҳақ ва ҳақиқатга та-

яниши; 4) ижодкор ўз мустақил йўлидан 

юриши, тақлиддан йироқ бўлиши керак-

лиги”.

Кейинги бобда адабиётшунос “Ди-

ний-маърифий асарлар моҳияти”га на-

зар соларкан, даставвал “Арбаъин”да 

маърифий мазмун ва шакл мутаносиб-

лиги”ни таҳлилга тортади, мазкур асар-

нинг нашрлари, уларнинг хусусиятла-

рини ўрганиб, бевосита мазмуни билан 

алоқадор жиҳатларга тўхталиб ўтади. 

“Арбаъин” устида олиб борилган талқин-

лар, унинг замондош шоирлар ижоди 

учун илҳом манбаи бўлганлигига диққат-

ни қаратади. 

Яна бир диний-маърифий асари 

 “Сирож ул-муслимин”да Алишер Наво-

ий фиқҳ масалаларини қай тарзда бади-

ий ифодалагани хусусида сўз юритган 

муаллиф бу асар мустақилликкача чоп 

этилмаганини айтади. Кейинги нашрлар 

бу бўшлиқни тўлдирганини қайд этар-

кан, “Мукаммал асарлари тўплами”да 

бу асар матни билан боғлиқ айрим сак-

таликлар учрашини таъкидлайди ва ми-

соллар келтиради. Ҳасанхон ва Ҳусайн-

хон Яҳё Абдулмажид нашрга тайёрлаган 

“Навоийдан чу топқайлар навое” кито-

бига таҳлилий ёндашиб, аввалги нашр-

даги хатоликлар бу китобда тузатилга-

нини ва унда бир қанча афзаллик лар 

борлигини таъкидлайди. Н.Жабборов 

“Сирож ул-муслимин” асарини дақиқ 

таҳлилга тортиб, бу асар “адабий-илмий 

асар сифатида ўзбек мумтоз адабиёти-

да алоҳида мавқега эга” эканлигини 

асослайди.

Умуман, “Маоний аҳлининг султони” 

монографияси Нурбой Жабборовга хос 

бўлган илмийлик, аниқлик, китобхонга 

манзур келадиган равон услуб ва тил 

билан ёзилган. Бугун бу каби китоблар 

ҳар доимгидан кўра зарурроқ, чунки 

янгланиш лар нафаси уфуриб турган, 

навоийшунослигимизнинг сўнгги ян-

гиликларини ўзида жамлаган нашрлар 

барчани буюк мутафаккир ижод оламига 

яқинлаштириш билан бирга уни тўғри анг-

лашда ҳам ёрдам беради. 

Дилнавоз ЮСУПОВА,
филология фанлари доктори, 

профессор

“Бир бор экан, бир йўқ экан...” Айнан шу жум-

ла билан бошланадиган кўплаб эртакларни эшитиб 

улғайган инсонлар бугун ўз фарзандлари, неварала-

ри ва ҳатто эваралари ҳаётида, тарбиясида эртаклар 

қанчалик муҳим тарбиявий аҳамиятга эгалигини ҳис 

этишади. Бироқ бугунги кунда бу анъана унутилаёт-

гандек, гўё...

Куни кеча ижтимоий тармоқда бир йигитчанинг 

ўз уйи атрофидаги ҳимоясиз жониворларга шафқат-

сизлик қилаётгани ҳақидаги хабарни ўқиб қолдим. 

Видеолавҳада 16-18 ёшлар атрофидаги йигитча 

мушук ларни ичига овқат қолдиқлари солинган елим 

халта ёрдамида тутиб олиб, бўғиб ўлдираётгани кўр-

сатилди. У шундай усул билан қирқ  дақиқа ичида 

бешта мушукни қийнаб ўлдирган. Бу ўта аянчли ман-

зара! Наҳотки, бу йигитга оғир жиноятга – ёвузликка 

қўл ураётганини тушунмаса?.. Тирик жониворларни 

совуққонлик билан, пинагини бузмай ўлдираётган бу 

жоҳил эрта бир кун инсонлар жонига қасд қилишни 

истаб қолса-чи? Ишни, пул топишни баҳона қилиб 

фарзандларимизга эътибор бермай, уларга ёвузлик 

нима-ю эзгулик нималигидан сабоқ берадиган эртак-

ларни ўқиб беришга вақт тополмай, XXI аср “падар-

куш”ини вояга етказмаяпмизми?

Алпомиш каби қўрқмас, мард ва жасур ўзбек 

ўғлонлари ёки Зумраддек ширин сўзли, меҳнаткаш, 

чаққон ва қалби меҳр-муҳаббатга тўла гўзал ўзбек 

қизлари  образлари наҳотки болаларимиз учун уни-

тилган, ўтмишда ўтган қаҳрамонларга айланиб қила-

ётган бўлса... Эртанинг эгаси бўлган бугунги кичкин-

тойларга ибратли эртаклар айтиб  беришга наҳотки 

озроқ вақт топилмаса...

Биламизки, болалар эртаклар орқали уларда-

ги образлар каби айёр (тулки), ёвуз (бўри) бўлса, 

охир-оқибат жазоланиши, дўстларидан айрилишини 

ёки дангаса чопағон қуёнлар-у тошбақалар мисолида 

чаққонлик фазилат-у дангасалик иллат эканини  ту-

шуниб оладилар.

Бугунга келиб ота-оналарнинг кечки пайт фар-

зандлари билан бирга эртак китоблар ўқиши ёки 

бувижонларнинг ширинтой набираларига қизиқарли,  

мазмунли эртаклар айтиб бериши эскилик сарқитига 

айлангандек... Баъзан “Болалар ҳали тили чиқмаси-

даноқ телефонга қизиқадиган бўлиб кетяпти, эртак 

эшитармиди булар?!” қабилидаги гапларни эшита-

миз. Бироқ эътибор берсак, болажонларимиз ўша 

телефон ёки планшетлар орқали ҳам аксарият ҳолат-

ларда мультфильм кўришади. Бир ўйлаб кўрайлик: 

ахир, ўша мультфильмлар ёзувчилар томонидан қа-

чонлардир болажонларга атаб ёзилган эртаклардан 

олинган сюжетлар-ку! Экранлаштирилган эртаклар 

маъқул бўлаётган экан, демак, уни китобдан ўқиб ёки 

қизиқарли қилиб айтиб бериш ҳам ширинтойларга 

манзур бўлади. 

Бола эртак тинглаганда ўзини эртак қаҳрамо-

нидек тасаввур қилади. Эртак қаҳрамонлари эса, 

одатда, ҳайвонлар, паррандалар ёки қандайдир 

бошқа бир мавжудотлар бўлиши мумкин. Бола ўзи-

ни, унинг ўрнига қўйиб кўрадиган ўша қаҳрамонлар 

эртакнинг энг жасур, мард, яхши ёки энг чиройли, 

мулойим хулқ-атворли мавжудотлари бўлади. Ҳеч 

қачон айёр, ёвуз, сотқин, бадбашара ёки дангаса, 

ишёқмас, танбал, қўпол эртак қаҳрамонининг ўрнига 

ўзини қўйиб кўришни хоҳламайди. Нега? Ахир, эртак 

якунида ҳамма олқиш, мукофот ва атрофидагилар-

нинг меҳр-муҳаббати, илиқ сўзлари яхши қаҳрамонга 

аталган бўлади-да! Ана шундай эртакларни эшитган-

да, эзгу ғояни чуқур англамаса-да, бола яхши инсон 

бўлиш тўғри эканини  ҳис қилади. 

Шу ўринда бир мулоҳаза. Атрофингиздаги ҳали 

мурғаккина қалби ёвузликка мойил айрим болалар 

қушларни тутиб, патини юлаётгани ёки ҳимоясиз 

ит-мушукларни қийнаётганини кўриб, хаёлингиздан 

нималар ўтади? Елкасига ўз вазнидан ўн баробар 

катта юкни ортиб олиб, минг машаққат билан ини 

томон одимлаб бораётган чумолиларни босиб ке-

таётган болаларни кузатиб, агар улар бунақа ишлар 

нотўғрилигини кўрсатиб берувчи эртакларни эшит-

ганида, эҳтимол, ҳиссиз, тошюрак ва бефарқ бўл-

масмиди, деган фикрга келасиз.

Афсуски, “Эртак ўқиб берай дейман, лекин эртак 

китоблар сотиб олишга имкониятим йўқ. Буларнинг 

қорнини ўйлайми, эгнини ўйлайми ёки ўқув қуроли-

ними” деб “ёқа йиртаётган” ота-оналар ҳам йўқ эмас. 

Келинг, бу масалага бошқа томондан назар солайлик. 

Масалан, китоб сотиб олишга имкони йўқ ота-оналар-

нинг барчасида қўл телефонлари бор. Тўғрими? Ҳар 

ойда ушбу мобил қурилмага фалон миқдорда пул 

тўлаб, алоқа учун бепул дақиқалар ва интернет тар-

моқларидан фойдаланиш учун мегабайт лар олинади. 

Замонамизнинг энг катта ютуғи ҳам, фожиаси 

ҳам, бу – интернет. Мен интернетни “Иллат излаган-

га иллатдир дунё, ҳикмат излаганга ҳикматдир дунё” 

деган нақлга қиёслайман. Бугунги кунда интернет 

тармоғи орқали жуда кўплаб керакли, фойдали ва 

қизиқарли китобларни исталган тилда бепул кўчириб 

олиш имкониятлари мавжуд. Ота-оналаримиз ўша 

ҳар ойда оладиган телефон мегабайтларининг арзи-

маган қисминигина ажратиб, биттадан китоб кўчириб 

олса ҳам, бир йилда ўн икки дона электрон китобга 

эга бўлади. Демак, истаган имкон топади, истамаган 

эса баҳона!

Эртага минг афсус билан “Нега фарзандим бун-

чалар қаҳрли, яқинларига бефарқ? Нима учун ўғлим 

мени қариялар уйига олиб келди? Не сабаб қизим 

ўз оиласи шаънига доғ туширди?..” каби кўплаб са-

воллар билан ўзимизни қийнамаслик учун бугундан 

фарзандларимизни ибратли ва эзгуликка чорловчи 

яхши эртаклар билан тарбия қилайлик.

Гулноз ТОЖИБОЕВА, 
болалар ёзувчиси

АДАБИЁТ ДАРСИБОЛАГА ЭРТАК КЕРАК... МИ?

Севимли газетамиз “Ўзбекистон адабиёти 

ва санъати”нинг  2021 йил 5 ноябрь сонида  

Эшқобил Шукурнинг “Осмон йўқ эди” ҳикоя-

сини ўқидим.

Таассуротларимни айтиш билан чекланай 

десам, бу мен учун етарли эмас. Боиси – ада-

биётшунослигим. Лекин тоза таассуротсиз 

бадиий асар таҳлилига киришиб бўлмаслиги 

ҳам нақд гап. Таассурот тиниқ бўлса, таҳлил ва 

талқин самарали, яъни бадиий асар ботинига 

киришимли бўлиши тайин.

Тасаввуримни чақнатган, хаёлимни қанот-

лантирган ғоя инсонни  бўлдирадиган ҳам,  

ўлдирадиган ҳам сирли-сеҳрли куч – Вақтдир. 

Ҳикоя уч композицион қисмдан иборат. Бо-

лаликка оид нурли-юлдузли манзаралар, кўр-

ган тушлари ҳақидаги қистирма гап ва олтмиш 

яшар одамнинг абгор ҳолати тасвири. Биринчи 

қисм қанчалик ёруғ бўлса, учинчи қисм унга зид 

равишда шу қадар нурсиз, тароватсиз. Ўрта-

лиқдаги гап эса биринчи ва учинчи қисм ораси-

даги ўтиш кўприги бўлиб уларни юзлаштиради.

Энди баимкон таҳлилга ўтамиз.

Ҳикоя “Олти ёшда эдим” деган гапдан 

бошланади. Тасаввуф ҳақидаги битикларда 

бир ҳикмат бот-бот такрорланади: “Суфий 

ибн ул-вақт” (“Суфий – вақт фарзанди”). 

Унга тушунгандай бўламану, лекин бутун 

моҳиятига етмагандайман. Англаганим – 

оламга суфиёна боқиш вақт сарҳадларидан 

беписанд, бемалол ўтиш, балки вақтни ўзига 

бўйсундириш бўлиши мумкин.

Хуллас, илк гап “Олти ёшда эдим”. Бу та-

свир меҳрга, нурга, осмонга, юлдузга тўла. 

Табиат қонунига кўра икки тур бобо бор – ота 

тарафдан ва она тарафдан. Кейингиси – меҳ-

мон бобо,  шу боис тансиқ ва суюмли. Айни шу 

бобо асарнинг мотори, ҳаракатга келтирувчиси 

ҳамда бадиий-фалсафий ғоянинг тиргаги. Ҳи-

кояни бир тарафдан “Бобо ва набира” деб ном-

лаш мумкин. Лекин бу ном асар зимнидаги ба-

диий мояни қамраб ололмасди. Асар зимнида 

бир эмас, икки бобо борки, унда иккилик эмас, 

учлик устивор: бобо – набира – бобо. Фақат 

кейинги бобо ўрнида “олтмиш яшар чол” бор, 

холос. У – бобо ёшига етган набира.

Биринчи қисмда набира соф болалик туй-

ғусини шундай ифодалайди: “Гўё бобом Ер 

эди, Осмон эди”. Энди набира ўзи бобо ёши-

да. Лекин у бобоси билан биргаликда кўрган 

осмонни энди кўра олмайди. Ҳикоя шундай 

тугалланади: “Бироқ бошим узра осмон йўқ 

эди”. Шу ерда савол туғилади. Нега?

Ҳиндистонлик донишманд  Ошо (яқинда 

“Жаҳон адабиёти” журналида унинг айрим 

асарлари чоп этилди) шундай ёзади: “Бирин-

чи: бола ўлиб, ўрнига ўсмир, сўнг ўсмир ўлиб, 

ўрнига ёш йигит, кейинроқ ёш йигит ўлиб, ўр-

нига катта киши келади ва ҳ.к. деган тасаввур 

– хато. Бола ҳеч  қачон ўлмайди – умуман, ҳеч 

нима  ҳеч қачон ўлмайди. Бола қолади, кейин-

ги воқеалар – ўсмирлик, ёшлик, ўрта ёш, кек-

салик – уюми остида кўмилган ҳолда, лекин у 

ҳамиша мавжуд – ҳеч қаерга кетмайди” (Ошо, 

О личности: книга эго. М.: София, 2019).

Сўнг донишманд фикрини ташбиҳ билан 

давом эттиради: “Сен юз либосга ўралган пи-

ёзбошга ўхшайсан. Уни арчий бошласанг тиниқ 

қатламлар очила боради. Чуқурлашган сайин 

– янада тиниқроқ. Одамга  нисбатан ҳам худ-

ди шундай: чуқурроқ кира бошласанг маъсум 

гўдакни ҳамиша излаб топиш мумкин – ушбу 

маъсум гўдак билан боғланиш шифобахшдир”.

Лекин вужудимиз қаърида мавжуд маъсум 

гўдакни топиш осон эмас.

Ҳикояга қайтамиз. Бобоси билан ташқари-

да, очиқ осмон остида ётган набира тасвири 

адоғига етмоқда: “Бобом ҳам хоҳишимни сез-

гандай  бошимни силашда давом этди. Унинг 

қўлларида сокин бир титроқни сездим. Кейин 

мени уйқу элита бошлади. Кўзларимни юмдим”.

Шундан кейин иккинчи қисм деганимиз 

бошланади. У “Кўп тушлар кўрдим” деб бош-

ланадиган  қисқа бир абзац бўлиб, бу икки 

олам – олти яшар бола ва олтмиш яшар одам 

– ўртасидаги бамисоли бир кўприк. Ундаги 

асосий бадиий концепт – туш. Лекин бор-йўғи 

тўққиз сатрдан иборат бу матнни ўқир экансиз, 

бундаги туш уйқуда кўрадиганимиз жараён 

эмас-ов, деб ўйлаб қоласиз. Қаҳрамон ўз туши 

мазмунини шундай очади: “Қишлоғимизга ўх-

шамаган маконларни, болалигимга ўхшамаган 

замонларни кўрдим”. Сўнг қўшиб қўяди: “Туш, 

барибир, тушда”.

Бутун умр бир лаҳзалик тушда намо-

ён бўлиши мумкинки, бу ҳам Яратганнинг 

сир-асрорларидан биридир. Муқаддас ки-

тобимиз Қуръонда бежиз “Ҳаёти-дунё эса 

фақат алдагувчи матодир” (“Ҳадид” сураси, 

20-оят) дейилмаган.

Ҳикоянинг учинчи қисми “Тунни бобомнинг 

бағрида ўтказдим” деган гап билан бошлана-

ди. Ундан кейинги гап бундай: “Эртанги кун 

(таъкид бизники – С.М.) тонг ғира-ширасида 

уйғониб кетдим”. Бобо бағридаги тун билан 

эртанги кун орасидаги масофа эса – 54 йил. 

Айни шу ерда ҳикоянинг мағзи ҳамда бадиий 

сирига гувоҳ бўламиз. Бир пайтнинг ўзида 

бу – ҳикояни том бадиий асарга айлантирган 

бадиий-психологик омил ҳам. Ухлашга ётган 

ёш бола, уйғонганда – олтмиш яшар қария. 

Эртаклардаги каби сеҳрли эврилиш. Лекин бу 

эртак эмас, реалистик ҳикоя.

Ташқаридан қараганда мақола сарлавҳа-

сида жузъий бир хато ва бир парадокс бор. 

Хато – бу икки сон ёки ёш орасига айирувчи 

боғловчи (ёки) қўйиш тўғри эмасдек. Зеро, ҳар 

икки ёш (6 ва 60) бир одамга тегишли, у олти-

дан олтмишга қараб юрган ва шу ёшга етиш-

ган. Унда нега бу хато кўринган гап сарлавҳада 

қоим турибди. Гап шундаки, олтмишга етган 

умрнинг ҳар бир ёшини фикран ва хаёлан тўх-

татиб туришимиз, бу тўхтамни бекат деб олсак, 

ҳар бир бекатни алоҳида олиб, уни мустақил 

манзилга айлантиришимиз мумкин. Хаёлда 

ҳамма нарса мумкин, у ҳар нарсага қодир.

Сарлавҳадаги парадокс ҳақида. Олтмиш 

олтидан катталиги  оддий мактаб ўқувчисига 

ҳам аён. Унда нега қай бири катта, деган савол 

қўйилмоқда. Масала шундаки, арифметик миқ-

дор бошқа, руҳоният оламидаги катталик, улуғ-

лик бошқа. Руҳоният оламида олти олтмишдан 

катта. Чунки унда болаликнинг илоҳийлиги, 

боланинг ғайб оламига яқинлиги бор.

Балки бу икки ёшни зид қўйиш хатодир. Ун-

дай десангиз, ҳикоя қаҳрамони икки бекат ора-

сида чайқалмоқда, олтмишда туриб олтига ин-

тилмоқда-ку. Лекин етолмаяпти. Қанийди етса. 

Лекин етади. Етиш умиди бўлмаганда асар 

сўнгида қаҳрамон: “Бу тафтни бирдан танидим, 

жуда ёқимли, жуда ҳузурли бир тафт эди. Бо-

бом қўлларининг тафти! Бирдан кўнглим ёриш-

ди” демаган бўларди. Лекин шу гапдан кейин 

келган “Бироқ бошим узра осмон йўқ эди” 

деган охирги, ҳикояга ном бўлган, демак, жуда 

муҳим жумлага нима деймиз? Бу ғамгусор гап 

қаҳрамон беғубор, осмонли болалигига тамом 

қайта олмаётгани боис айтилаётгандир, балки.

Зеро, болаликдаги поклик, гўзал туйғулар 

қачонлардир яна вужудни эгаллайди. Биринчи 

қисмда айтилганидек, “Мен кўрпадан бошимни 

чиқариб, осмонга тикилдим. Осмон тўла юл-

дузлар эди”. Гўдак қалбида муҳрланган бундай 

осмоний сезги қайта тирилишига шубҳа йўқ. 

Улуғ шоиримиз ёзганидек, “Узилган бир киприк 

абад йўқолмас, Шунчалар мустаҳкам хонаи хур-

шид”. “Осмон йўқ эди” каби ҳикоялар ҳамиша 

ёзилавермайди. Бундай жавоҳирларни қадрла-

шимиз, синчков таҳлил орқали уларнинг бадиий  

кашфларини кўз-кўз қилишимиз лозим.

Сувон МЕЛИ,
филология фанлари доктори

БИР ҲИКОЯ ТАҲЛИЛИ

АДИБ АСАРЛАРИ СЕРБ ТИЛИДА
Таниқли адиб, истеъдодли драматург Қўчқор Норқобилнинг “Кўзларингни кўргани 

келдим” (“Хочу увидеть твои глаза”) ҳамда “Қордаги лола” (“Тюльпан на снегу”) номли 

китоблари Россияда кўп минг нусхада чоп этилганидан хабарингиз бор.

Ёзувчининг “Хочу увидеть твои глаза” номли китоби таниқли серб адибаси ва таржи-

мон, профессор Валентина Новкович томонидан серб тилига таржима қилинди. 

“Ўзбек адибининг инсон қисмати, қалб изтиробларини умумбашарий ғояларга уйғун-

лаштириб теран ва фалсафий тасвирлаши мени ҳайратга солди, – дейди таржимон ушбу 

китобга ёзган сўзбошисида. – Унинг асарлари лирик туйғуларга бойлиги, характерларнинг 

мукаммал ифодаси билан ажралиб туради. Адиб айниқса, уруш фожиаси ва муҳаббат мав-

зусини шу даражада дард ва маҳорат билан бадиий ифода этадики, бу оғриқлар дунёнинг 

қайси бурчагида яшашингдан, кимлигингдан қатъий назар, сени безовта қилади”. 

Албатта, бундай эътироф барчамизни қувонтиради. Янги 2022 йилимизда ўзбек ади-

бининг асарлари дунё бўйлаб ёйилишига тилакдошмиз.

Эркин ҲОЖИМУҲАММАД

— Ҳалима опа, янги 2022 йилни қандай 
ижодий кайфиятда бошлаяпсиз?

– Кўнглимда нималардир гувиллаб кечаётган-

дай, ўзгараётгандай, янгиланаётгандай. Ўзгараёт-

ганини, янгиланаётганини ҳис қилаяпман-у, аммо у 

қандай туйғу эканини англолмаяпман. Гўёки, хас-ха-

шак орасидан битта донни ахтараётгандайман. Одат-

да, ана шу ҳолатимдан кейин ёзишга шўнғийман.

Баъзи ижодкор дўстларимиз ҳар қандай шаро-

итда ҳам ўзингни мажбурлаб ёзишинг, шунга ўр-

ганишинг керак, дейишади. Лекин менда бундай 

бўлмайди. Баъзан йиллаб кутаман ва у келади, ав-

вал руҳим ёп-ёруғ бўлиб кетади, кейин эса дунёни 

унутиб ёзаман...

Ҳозир ўша ширин ҳолатдаман.

— Шеър нима? Сизни шоир қилган омил-
лар? 

– Кўп жойда: шеър – бу дард, дейман ва балога 

қоламан. Тўрт томондан ҳар хил овозлар келади: бў-

лиши мумкин эмас, шеър – бу ишқ, шеър – бу шод-

лик, шеър – бу ҳаёт дейишади...

Аммо мен ҳали-ҳануз ўз сўзимда турибман: 

шеър – бу дард.

Доим такрорлайман: шоирларнинг болалиги 

бир-бирига ўхшайди. Чунки улар бошқаларга ўхша-

майдиганроқ, меҳрибонроқ ва табиатга жуда яқин 

бўладилар.

Болалигимда қуроқлардан ясалган латта қўғир-

чоғимни олиб ҳовлимиз ортидаги ҳаётда – Бухорода 

боғни ҳаёт дейишади – эрталабдан кечгача ўйнар-

дим. Суви доим жилдираб турадиган ариқчага ёв-

войи ўтларнинг гулини отиб, соҳил бўйлаб югурик 

сув билан баробар чопардим. Билмайман, нима 

учундир шу манзара менга завқ берарди. Қушлар-

нинг овозида сўлим қўшиқ борлигини ҳис қилганман 

ўшанда. Баъзан бехосдан босиб, чумолини ўлдириб 

қўйсам, бақириб йиғлардим ва йиғи аралаш ўйлар-

дим: бечора чумоли, онаси уйида кутиб ўтиргандир.

Онам раҳматли жуда меҳрибон эдилар, келиб 

мени юпатардилар. Ростини айтсам, онам доимо мени 

ақлим бутунлигига шубҳа билан қараган бўлсалар ке-

ракки, кўп китоб ўқишимга қаршилик қилиб, “Миянг 

суйилиб қолади, болам”  деганларини эслайман.

Ҳозир ўйлайман, нобуд бўлган ўша чумоли учун 

йиғлаган кезларимда, ҳозиргидан кўра яхшироқ 

шоир бўлганман.

— Сиз нега оддий одамлар билан улар 
осон тушунадиган тилда эмас, шеър тилида 
сўзлашишга ўтиб олгансиз? 

– Бундан олдин ҳам нега шеър тилида гапла-

шасиз, деган танбеҳларни эшитганман. Энг қизиғи, 

ўзимга бу нима учундир сезилмайди.

— Мени саволим танбеҳдан жудаям йироқ, 
албатта. 

– 8-синфда ўқиб юрган кезларимда тил ва ада-

биёт фанидан бўладиган олимпиадага тайёрланиб 

юрганимда, қайсидир китобдан тилимга “тўлқинла-

ниб кетаяпман” деган гап илашиб қолган. Шу гапни 

кўп ишлатганим учун неча бор кулгига қолганман. 

Бир томондан буларнинг барчаси руҳий ҳолат билан 

боғлиқ, деб ўйлайман.

— Сизни ишқ ҳолатлари шоири десак, эъти-
роз билдирмайсизми? 

– Мен борлиғимни чулғаб олган, ёзмасам оғир-

лашиб қоладиган, ўзим гоҳ тушуниб, гоҳ тушунмай-

диган туйғуни, кечинмаларни қоғозга тушираман. 

Ана шу туйғу, ана шу кечинмани нима деб аташ – 

шеърхон ихтиёрида.

Баъзан гулхан ичида кўп нарса ёзиб қўясиз. Энг 

қизиғи, ўшаларнинг ичидан менга ёқмайдиганлари 

шеърхон томонидан қадрланади.

— Ҳозир айни ижодий камолот палласида-
сиз. Бор куч, имкониятингизни жамлаб, ижод 
билан машғул бўлишингизга халал берадиган 
тўсиқлар борми? Бор бўлса, улар қандай тў-
сиқлар?

– Билиб-билмай менинг маддалаб ётган ярамга 

тегиндингиз-да... Ўзи-ку, жонни Парвардигори 

оламдан қарзга олганмиз. Унинг ишқи олдида ҳеч 

нарсага арзимаслигимизни билиб туриб ҳам ғи-

мирлаб, питирлаб, ҳали ундан, ҳали бундан қарз 

бўламиз. Аллоҳга шукр, кунимиз ўтяпти, аммо тў-

либ-тошиб ёзгим келганда ўзимни тафтиш қилишга 

тушаман. Кимлардандир қарз бўла туриб софлик 

ҳақида, қарзга олинмаган ишқ ҳақида қандай ёзиш 

мумкин, ахир? Ўзим билан олиша-олиша музлаб қо-

ламан. Ҳалигина кўнглимда гуриллиб ёнаётган алан-

гадан ном-нишон қолмайди.

— Илҳом сели-чи?..
– Илҳом ҳам бир мўъжиза... Унгаям дон тутсан-

гиз – руҳингизни тўшаб, қалбингизни очсангиз сиз-

нинг сарҳадларга келади. Акс ҳолда... 

Қачондир бир вилоятга тадбирга бордик. Тезю-

рар поезд тўқайзорлар оралаб елиб бораркан, беих-

тиёр қичқирвордим: қандай гўзал тўқайзор... Қандай 

гўзал манзара... Ёнимда ўтирган таниқли актриса 

менинг бу гапимга шу қадар баланд овозда қаҳ-қаҳ 

уриб кулдики, азбаройи уялганимдан ерга кириб ке-

тай дедим.

Биласизми, Форобий, Ибн Сино ўша мукаммал, 

бенуқсон шаҳарни орзу қилмаган. У шаҳар аслида 

йўқлигини яхши билишган. Орзулар бор, бахт эса 

йўқ.

Тўғри, банда бор жойда ташвиш бор. Аммо гоҳ 

оёғингни чирмаб, гоҳ бўйнингдан ташвишларнинг 

занжири узлуксиз бўғиб турса, омонат жонингни 

асрашдан бошқа нарсага ярамай қоласан.

— Бу гапларингиз негадир Марина Цветае-
ва, Анна Ахматованинг қисматини ёдга тушир-
ди... Бир шеърингизда: “Минг йилки, жонимда 
эримайди қор...” деб ёзгансиз.

– Цветаевадек шоира чидай-чидай охири ҳаётга 

таслим бўлган. Ахматова ўзи ҳақида “Эрим – гўрда, 

ўғлим турмада... Сиз мени дуо қилинг” деб дил ту-

бидан ҳайқирган эди. У шоираларнинг қисматини, 

бошидан кечганларини ўйласам, ҳаётимдаги қийин-

чиликлар, турмуш ташвишлари кўзимга ҳолва бўлиб 

кўринади...  

Ҳаёт қийинчиликлари Ишқ қалбга солган қийин-

чиликлар олдида ҳеч нарса эмас... Ишқ имтиҳони – 

шафқатсиз имтиҳон...    

— Шоир доим илҳом кайфиятида – ижод 
кайфиятида бўлиши учун нималар қилиши ло-
зим? 

– Мен бу саволга жавоб беролмайман, чунки 

менда катта танаффуслар кўп. Илҳомсиз эса, қў-

лимга қалам ололмайман. Бу саволга танаффус-

сиз, узлуксиз ёзадиган ижодкорлар жавоб бериши 

мумкин. Менингча, носирларда шундай узлуксизлик 

бўлиши мумкин, шоирларда... руҳиятни доим таранг 

тордек сақлаб туриш – қийин, мушкул. Шоирларда 

барибир танаффуслар бўлади. 

— Бу танаффусми, дам олишми, куч тўп-
лашми?

– Бир пайтнинг ўзида ҳаммаси. Масалан, машҳур 

рус шоири Афанасий Фет ўн йил мобайнида ҳеч нар-

са ёзмаган, ўн йилдан кейин яна инжа шеърлар ёз-

ган экан. Дунё адабиётида тан олинган буюк инглиз 

адиби Вильям Шекспирни ёзувчи ҳам, шоир ҳам са-

намаган улуғ Лев Толстой Фетни бошида кўтарган...

Узоқ танаффуслардан эҳтиёт бўлиш лозим. У 

ижодий инқирозни бошлаб келиши ҳам мумкин. Кўп 

ёзиш ҳам, кўп ёзмаслик ҳам ижодкор учун хатарли.    

— Шеър — санъат, санъат — шеър бўла 
оладими?

– Шеър – (албатта гўзал шеър) санъат асаридир. 

Ойбек домланинг бисотидан излаб-излаб фақат 

битта шеърни топаман: “Наъматак”. Бу санъатга 

айланган шеър. Наъматак ўсган қояга руҳинг тир-

машиб чиқади ва ўша гуллаган наъматак дарахтига 

айланади. Дунёнинг энг моҳир мусаввири ҳам ярата 

олиши мушкул бўлган картина бу. Қолаверса, Ко-

милжон Отаниёзовнинг Алишер Навоий ғазали би-

лан куйланган “Хоразм сегоҳи” ашуласини тинглаган 

ҳар қандай чўпону деҳқон ўз қалбида адашиб юрган 

латиф, маъюс бир шеърни ҳис қилиши табиий. Ёки 

Бетховеннинг “Ой сонатаси” асари ибтидо ва интиҳо-

ни бирлаштирган илоҳий ишқнинг сўзсиз улуғ шеъ-

ри эмасми?!

Ўтган асрнинг саксонинчи йиллари эди. Рассом 

Исфандиёр Ҳайдаровнинг шахсий кўргазмасига 

одам оқиб келганди. “Тонг” деган сурат олдида ту-

риб қолган шоир Рауф Парфи кўзлари жиққа ёшга 

тўлган ҳолда “Мана шеър” деган эди. Шу ҳолат ҳо-

зир ҳам кўз ўнгимда турибди.

Хуллас, санъат ва адабиёт ҳисси коинотнинг ўқ 

томирида мангу қон янглиғ уйғун оқади, оқаверади. 

Адабиёт ва санъат ҳаётни янгилаб, тозалаб боради. 

— Сизнингча, яхши шеър қандай бўлади?
– Назаримда, яхши шеър кутилмаган селдай 

келади ва дилингизда занглаб ётган минг йиллик 

қайғу, гина, аллақандай мавҳумликни ювиб кетади. 

Қалбни тозалайди, биллурлаштиради, поклайди. 

Адабиёт қалбни поклайди, қалб –   адабиётни, ада-

биёт эса дунёни.

Ўйлаб, тўқиб ёзилган яхши ёки яхши даражаси-

даги шеърлар кўп. Улар ўқувчи кўнглига урилиб-су-

рилиб, қоқилиб, туртилиб киради. Аммо ўзи илоҳий-

дан қуйилиб келган шеър тонгда онангиз ёпган 

ноннинг ҳиди янглиғ қалбингизга бостириб киради.

Ҳа, яхши шеър тандирдан ҳозиргина узилган 

онангизнинг иссиқ нонидай, шу ноннинг ҳидидай 

тансиқ.

— Ўтган асрнинг саксонинчи-тўқсонинчи 
йилларида шеъриятда жанговар руҳ ошкора 
бўртиб кўринарди. Сизда нега ундай бўлма-
ган? 

Бугунги шеърни сиз қандай тавсифлаган 
бўлардингиз? Бугун қандай ёзиш керак?

– У пайтда шеъриятимизда мустақиллик, озод-

лик учун кураш руҳи баланд эди. Яна бир нарса ёди-

мизда бўлсинки, ҳақиқий шеър жавҳарида ҳамиша 

курашчанлик бўлади. Кимлардир буни исён дейди. 

Бу ур-йиқит, ағдар-тўнтар дегани эмас, аксинча, 

маънавий, илоҳий туйғулар ичида шоирнинг ўзи би-

лан ўзининг курашидир.

Назаримда, кечаги шеър ҳам, бугунги ва эртанги 

шеър ҳам ана шундай бўлиши керак.

— Масалан, сиз “Жонимни кўз-кўз қилгим 
келди шу дамда Тилка-пора айлаб вужуд де-
ган қафасни...” ёки “Сен ўзингдан воз кечиб 
ҳеч йиғлаганмисан?..” деб ёзгансиз. Наза-
римда, бу сатрларда борлиқ ва унинг тар-
тиб-интизомлари инкори мавжуд. 

– Юқоридаги “Сизда нега ундай бўлмаган”, де-

ган саволингизга келсак, синчи адабиётшунос олим-

ларимизнинг кузатишича, бир менда эмас, бизнинг 

авлод ижодида бадиий-эстетик тафаккур янгилани-

ши жараёнлари кечган. Эски, доимги, мангу нарса-

лар ҳам янгича бадиий нигоҳ билан кўрилган. Шу 

мантиққа таянсак, бизнинг авлод сиз назарда тутган 

жараёнларга ҳам янгича, яъни ўз назари билан қа-

раган ва уларни ўз тасвирлари билан ифодалаган...

— Сиз шеъриятда ўзингизни кимларнинг 
авлодига мансуб деб ҳисоблайсиз ва бу ав-
лод ҳақида нималар дея оласиз?

– Мен улкан хавотир ва ҳадик ила шеърият осто-

насига қадам қўяр эканман, Абдували Қутбиддин-

нинг “Бизлар одаммасми, Осима?” деган шеърини 

ёшлар кўчаларда жўр бўлиб айтиб юришар, Азиз 

Саид, Эшқобил Шукурнинг кеча ёзганлари бугун 

машҳур бўлган, Одил Икромнинг форс тилидан қил-

ган янги  таржималарини қизлар кўксига босиб хаёл 

суриб юрган, Асқар Маҳкам, Фахриёр, Зебо Мирзо, 

Зулфия Мўминовани халқ аллақачон тан олган эди.

Билмайман, уларнинг авлодига мансубман, де-

сам, тўғри бўлармикан?..

— Сиз насрда ҳам баракали ижод қила-
япсиз. Нега насрга ўтаяпсиз? Бунақада қўл 
шеър ёзишдан чиқиб кетмайдими?

– Йилдан-йилга хотирам заифлашиб бораяпти. 

Шифокорга учрасам, бу табиий ҳол, кексаликнинг 

касали-да, деди бамайлихотир. Бу гапдан ичу та-

шимга аланга тушгандек бўлди. Ахир, қанчадан-қан-

ча беғубор хотираларим бор. Ва уларнинг олдида 

қарздорман. Хотирам сўнмасидан уларни қоралаб 

қўйишим керак, деб ўйладим, холос. Устоз шоири-

миз Абдулла Орипов ҳам “Қайта тикланмагай ўчса 

хотирот...” деб ёзган-ку.

Қолаверса, онда-сонда муҳаббат ҳақида шеър-

лар ёздим. Ва бирдан жанозага ялтироқ кўйлак ки-

йиб борган аёл ҳолатига тушиб, ҳаммасини ғижимлаб 

ташладим. Мен ўзи жуда унақа шеърбоз ҳам эмасман, 

жону жаҳонимни ўртаб келса ёзаман, бўлмаса йўқ.

— Адабиётнинг вазифаси хусусида кўп 
баҳслар бўлади, шу вазифа, сизнингча, нима-
дан иборат?

– “Адабиётнинг вазифаси” деган гап мен учун 

ҳар доим жуда расмий туюлган. Шу нарсани би-

ламанки, адабиёт пайдо бўлганидан буён инсо-

ниятга эзгу қувват бағишлаб келган. Олди-қочди, 

шарм-ҳаё сиз, зўравонлик каби ғояларни ташувчи 

асарлар адабиёт эмаслигини ҳаммамиз яхши би-

ламиз.

Ўқувчилик пайтларимда биздан юқори синфда 

ўқийдиган бир бола бўлгич эди. У шунақанги безо-

ри, бераҳм эдики, бутун мактаб ундан безор эди. Асл 

исмини кўпчилик билмас, ҳамма “қароқчи” деб атар-

ди. Назаримда, у жуда ёлғиз эди. Нима жин урдию, 

унинг ишқи китоб ўқишга тушди. Ҳатто уйимизга 

келиб мендан Жек Лондоннинг “Уч қалб” китобини 

ўқишга олиб кетганди. Гарчи мактабни амал-тақал 

қилиб тугатган бўлса-да, кейинчалик нуфузли олий 

ўқув юртида ўқиди, ҳатто масъулиятли раҳбарлик 

лавозимларида ишлади. Синфдошларининг айти-

шича, ўша ўртада ундан ошадиган меҳрибон, до-

нишманд одам йўқ эмиш.

Мана шу эмасми адабиётнинг вазифаси?! Эҳ-

ей, ҳаётда адашган кўпдан-кўп одамларни адабиёт 

тўғри йўлга солганини фақат ҳиссиёт билангина анг-

лашимиз мумкин.

Яна бир нарса: қон босимим тез-тез кўтарилади, 

ўша пайтда, гарчи шифокорлар буни маън қилган 

бўлса-да, яхши кўрган китобимни ўқишга шўнғий-

ман, қарабсизки, қон босимим жойига тушади. 

— Бугунги ижодкорнинг ижодкорлик ва 
фуқаролик бурчини қандай изоҳлайсиз?

– Ижодкор коинотдан тушган одам эмас. У ҳам 

ҳаётда ўз ризқини териб юрган оддий одамларнинг 

бири.

Менга қолса, икки бурчни бир-биридан ажратма-

ган бўлар эдим. Ахир, ижодкор – фуқаро, фуқаро – 

ижодкор, уларнинг иймони битта-ку... Ёки ижод қи-

лаётганда иймон, унинг хусусиятлари ўзгарадими? 

Йўқ, албатта. Шунинг учун ҳақиқатга, ҳалолликка 

терс қараган инсон ижодкор сифатида ҳам, фуқаро 

сифатида ҳам ҳеч нарсага арзимайди. Ҳақиқий бурч, 

менингча, худди ана шу нуқтадан бошланади.

— Жаҳон адибларидан кимларнинг ижоди 
сизни мафтун этади?  

– Гомернинг икки достоничалик мени мафтун 

этган асар йўқ, десам, ишонаверинг. Тўғри, ора-чо-

рада Оноре Бальзакнинг “Горио ота”, Кнут Гамсун-

нинг “Очлик” романлари, Ясунари Кавабатанинг 

кўнгил суратига ўхшаган ҳикоялари билан руҳимни 

тиниқлаштириб тураман. 

Тўғрисини айтсам, мен кайфиятимга қараб ўқий-

ман. Баъзан у, баъзан бу китоблар юрагимга яқин 

туюлади. Баъзида умуман китобга қарагим келмай 

қолади.

— Масалан, Иосиф Бродский замондошла-
ридан тўрт шоир — Ахматова, Мандельштам, 
Цветаева ва Пастернакни (қаранг, икки нафа-
ри шоира) ажратиб кўрсатган экан. Сиз ўзи-
миздан кимларни айтган бўлардингиз?  

– Мен бу ўринда кимларнингдир, ҳатто яхши 

кўрган шоирларимнинг номларини санашдан тийи-

ламан. Сезиб турибман, сиз шуни хоҳлаяпсиз. Ле-

кин “Адабиёт ва санъат”дек нуфузли газетада бу 

шоир зўр, униси ўртача дейиш,  жўн айтганда, фа-

росатсизлик бўлур эди. 

— Нарса-ҳодисаларни ўз номи билан аташ 
керак, деган ақида ҳам бор-ку.  

– Шундай-ку-я, лекин ҳар гапнинг ўз ўрни, ўз 

йўриғи бор.     

Юқорида “Шеър нима?” деган саволингизга, 

шеър – бу дард, дедим. Биласизми, биз билан бир-

га адабиётга кирган жуда кўп шоира опаларимиз, 

тенгдошларимиз шеърият майдонидан бирдан ғо-

йиб бўлиб қолишди. Энг қизиғи, уларнинг шеърла-

рида муҳаббатга, яъни нафсоний муҳаббатга ташна-

лик баланд эди.

Кейинчалик эшитганимизга қараганда улар оила 

қуришган ёхуд қандайдир йўл билан бойиб кетиш-

ган. Шунинг учун шеър уларни ташлаб кетган. Шу 

маънода айтмоқчиманки, сўз – илоҳий неъмат, у 

нафснинг уйида яшолмайди.

Сиз ҳам, мен ҳам ёшлигида яхши бошлаб, кейин 

сокин тортиб қолган шоираларни биламиз. Булар-

нинг бариси нафсоний туйғу билан боғлиқ ҳолат-

лар...

— Қайси шоирларнинг шеърларини такрор 
ўқийсиз?

– Такрор ўқийдиган шоирларим кўп. Тушкунлик-

ка тушган пайтларим Борис Пастернакнинг “Қизғиш 

шеърларга беланди бағрим” деган мисрасининг ўзи-

ёқ мени мавҳум ўрадан олиб чиқади.

Эронлик шоир Суҳробнинг “Тонг ичида ҳазин 

тонг отди” деган ҳазин пичирлаши руҳимни қанча-

лар юксалтирганини тасаввур ҳам қилолмайсиз.

Яқинда Усмон Азимнинг катта бир китобини 

шимиб ўқидим. Қизиқ, бошқаларда ҳам шундайми, 

билмадим, лекин аввал ўқиган шеърларимни қайта 

ўқисам, аввалгидан алангалироқ туюлади. Шу са-

бабли бир асарни вақти-вақти билан такрор ўқиш 

фойдали бўлади, деб ҳисоблайман. 

— Сиз аввалги суҳбатларингиздан бирида 
“Адабий танқидчиларимиз кўпроқ чиройли 
шоираларнинг китобларини таҳлил қилади”, 
деган мазмунда фикр билдирган эдингиз. Бу, 
албатта, адабий танқид соҳасида баъзан уч-
раб турадиган нохолисликка ишора эди. Бугун 
бу борадаги фикрингиз ўзгармаганми?   

– Назаримда, адабиётшунослигимиз адабиёти-

миздан ортда қолмоқда. Тўғри, уч-тўрт нафар ҳо-

зиржавоб, ҳалол, янги шеърни ёки насрий асарни 

таҳлил қилиб, унинг моҳиятини тўғри баҳолаб бе-

радиган адабиётшуносларимиз бор. Аммо бу  тои фа 

синчи олимлар кўп эмас. Ўзбек адабиёти бугун 

тўлқин отмоқда, яъни тошқинлаяпти. Ана шу тош-

қиндан фақат адабий танқидгина гўзал, халқнинг 

кўнглини тўлдира оладиган асарларни ажратиб ола 

билади. Акс ҳолда, асар яратиш мезонлари тошқин 

остида қолиб кетади.

Сиз айтган юқоридаги фикримга келсак, ҳа-

ли-ҳануз адабий танқид жараёнида юзхотирчилик, 

таниш-билишчилик давом этаяпти.

Яқинда ёш бир ёзувчининг асарини роса кўтар-

кўтар қилишди. Мен ҳурмат қиладиган бир танқидчи 

мазкур асарни шундай улуғлаганки, ҳайрон қоласиз.

Рости гап, асарни тушунмадим, шекилли, деб 

уч-тўрт марта қайта ўқидим. Услуби ҳар ҳолда тузук, 

аммо ўша воқеа тарихи чуқур ўрганилмаган. Мен-

да ёш ёзувчи бу асарнинг баъзи ўринларида мил-

латнинг устидан кулгандек таассурот қолди. Онанг 

чўлоқ, отанг маймоқ бўлса, уларни шу қусурлари 

учун ёмон кўрмайсан-ку, аксинча, ота-онангни шу 

қусурлари билан яхши кўрасан, соғинасан.

Хуллас, адабиётимизнинг холис адабий танқид-

га эҳтиёжи баланд. Адабий танқидчилик ва адабиёт 

орасида катта бўшлиқ пайдо бўлганки, бундан фой-

даланган баъзи “сурнайчи”-ю “карнайчи”лар ана шу 

бўлиқда жавлон уряпти.

— Бугунги ёшларнинг адабиётга, шеърга 
муносабатидан кўнглингиз тўладими?

– Бир-икки йил олдин бир шоира синглим ита-

лиялик (исми қийинроқ) шоирани биласизми, деб 

сўради. Йўқ, дедим, кўзимни лўқ қилиб. У бўлса худ-

ди менга ачингандай бошини сарак-сарак қилди-да, 

кўп нарсани йўқотибсиз, деди.

“Йўқотган кўп нарсам”ни қайта топиш учун ўша 

шоиранинг шеърларини излаб топиб, тил билгич 

ёшларга таржима қилдириб ўқидим. Ўзимизнинг 

энг паст савияда ёзадиган шоирларимиз шеъридан 

ҳам хароброқдек туюлди. Нимаси яхши экан бунинг, 

деб роса ўйладим. Ва яна ўйладимки, бу шоирани 

ўқимасдан эмас, ўқиб кўп нарса йўқотар эканман. 

Бундай Европа шоирларидан кўра Расул Ҳамзатов-

нинг ертўлада ижод қилса-да, миллат қадрини, халқ 

ишқини баланд кўтарган Абутолиби афзал менга.

Бугун адабиётга кириб келаётган ёшларнинг 

тўлқини баланд. Уларга умид боғласак бўлади. Аммо 

баъзан “хўрозқанд чет элники деса, ётиб ялайдиган” 

ёш шоирларимиз борки, юқоридаги воқеага ўхшаб, 

Европа ва бошқа чет эл шоирларини урфга айлан-

тириб олишади. Ўқишсин, ўқишмасин эмас, лекин 

аввал ўзимизнинг Навоий, Бобур, Машрабларни 

ўрганишсин, ўқишсин. Токи, уларнинг ижодида мил-

лий барқ шакллансин. Асл илдиздан узилишмасин, 

дейман-да. Яна ўзлари билишади.

Бугунги ёш ижодкорлар технологияни ҳам, хори-

жий тилларни ҳам пухта билади. Бу уларнинг ютуғи. 

Уларнинг ёзганларини кузатиб бораман. Жуда озод, 

жуда ҳур ёзишади. Янги ташбеҳлар, залворли фикр-

лари билан ҳам кўнгилни бемалол қамраб оляпти 

улар. Аммо уларнинг баъзиларида мумтоз адаби-

ётимизга эскилик сарқити, деб қарашдек иллат мав-

жудлигидан кўз юмиб бўлмайди. Улар билан суҳбат-

лашар эканман, буни сезмаслик мумкин эмас. Тўғри, 

ёшлар орасида мумтоз адабиётимиздан баҳраманд 

бўлиб, гулгун ғазаллар ёзаётганлар ҳам қанча. Бу-

ларни фақат олқишлаш, қўллаб-қувватлаш керак.

Аммо ёшларнинг Европа адабиётига бўлган тал-

пиниши одамни хавотирга солади. Чунки бугунги 

Европа адабиётидаги ахлоқсизликни тарғиб қилиш, 

эътиқодсизлик, ўзликдан тониш ва шунга ўхша-

ган ўзининг “мен”ини бозорга солиш ҳолатлари ёш 

шоир ларимизни чалғитиши мумкин, деб ўйлайман. 

Бу адабиёт учун яхши тенденция эмас, албатта.

— Ўзингизни кимларнинг шогирди деб ҳи-
соблайсиз? Сизнинг шогирдларингиз кимлар? 
Уларнинг адабий келажаги ҳақида нималар 
дея оласиз? 

Адабиётда устоз-шогирдлик анъанаси 
қандай бўлиши керак? Бизда бу анъана қай 
даражада мавжуд?

– Мен ёши, миллатидан қатъи назар, ҳар бир 

яхши шоир ва яхши шеърни ўзимнинг устозим деб 

биламан.

Ва айни пайтда Борис Пастернак ва Андрей Воз-

несенский ўртасидаги устоз-шогирдлик муносабат-

ларига ҳавас қиламан. Аслида устозлик ҳам, шогирд-

лик ҳам меҳнат, машаққат. Бунга ҳамма ҳам чидай 

олмайди. Лекин чидаганлар, адашмасдан, йўлни 

йўқотмасдан устоз-шогирдлик кўчасидан ўта ол-

ганлар адабиётда, ҳаётда жуда кўп нарса ютадилар. 

Аввало, вақтдан ютадилар, анча умрлари фойдага 

қолади. Кейин узоқ манзилга яқин сўқмоқдан бориб, 

анча ижодий куч-қувватларини тежаб қоладилар. 

Қадимда юнонлар инсон хотираси унинг кўзи 

тушган нарсада қолади, деб таъкидлашган. Ва ким-

дир оламдан ўтгач, марҳум яшаган кулбани бузиш-

маган. Чунки унинг хотираси шу ерда яшашда давом 

этяпти, деб ўйлашган.

Кейинроқ дунё олимлари ҳаво оқимида милли-

ардлаб одамларнинг хаёли, истаги, бошқачароқ айт-

сак, энергияси оқаётганини кашф қилишди. Ҳатто-

ки, эшитганимиз бор: бир-биридан олис қитъаларда 

яшовчи икки шоир бири иккинчисидан бехабар ҳол-

да бир вақтнинг ўзида бир хил шеър ёзган пайтлар 

ҳам бўлган.

Буни нима учун айтаяпман, яхши биламизки, 

шеър хаёлнинг қуввати ва жунунвор ҳолат ҳосила-

сидир. Ким нима деса десин-у, аммо менга доим 

шундай туюлади: қайсидир жойдан ўтаётганимда 

кўксимга жуда таниш иссиқ нафас урилгандек бўла-

ди ва қачондир қадим замонда, худди шу жойда 

яшаганимни ҳис қиламан.

Шу билан бирга ҳавода оқаётган орзуларни, ар-

монларни, шодлик ва фарёдларни илғагандек бўла-

ман. Ва шундан келиб чиқиб айтмоқчиманки, бизни 

армон рангида униққан хотиралар шоир қилади.

Насрда мана бундай ёз, деб ўргатса бўлар, 

шеър да эса кимдандир таъсирланиш, кимгадир эр-

гашиш бўлиши мумкин, аммо шеър ёзишни ўргатиб 

бўлмайди.  

Газета-журналларни кузатиб, биринчи китоб-

ларни варақлаб, айтадиган сўзига таяниб, шеъри-

ятга мардона кириб келаётган ёшлар шеъриятидан 

завқланаман. Наргиза Одинаевадаги ҳассос туйғу 

ва залворли фикрни уйғунлаштириш йўли мени ҳай-

ратга солади:

Кун бўйнимга тонгни илади,
Тўрт фаслдан ортиқча рангман:
Олов ичмоқ камлик қилади,
Йўлга чўғ сеп, оёқялангман.

Ҳа, ёшлардан ҳам ўрганадиган жойларимиз кўп.

— Шеърларингизни ёзилганидан кейин 
таҳрир қиласизми? Неча бор?

– Шеърларимни ёзиб бўлгач, ҳеч қачон таҳрир 

қилмайман. Биламан, бу қусур, албатта. Нима қилай, 

ахир, уларни таҳрир қилсам, бегоналашади, биров-

никига  ўхшаб қолади.

— Сиз қўлёзмада — қоғоз-қалам билан иш-
лай сизми, компьютердами?

– Ҳа, албатта, қоғоз-қалам билан ёзаман. Қа-

чонлардир оғир дардга чалинганимда шифокорлар 

мудом техникадан узоқ бўлишимни тайинлашган. 

Шу-шу компьютердан олисдаман. Ҳозир ўйлайман, 

агар компьютерда ишлашда моҳир бўлганимда ҳам 

барибир қаламда ёзардим. Чунки қаламга юракнинг 

ҳарорати ўтади ва шу ҳароратгина шеърни яйратади. 

Масалан, Чингиз Айтматов “Компьютерни ўрганиш-

га вақтим йўқ. Ўрганишга кетадиган вақтимни ёзиш-

га сарфлашни маъқул кўраман” деган эди.

— Сиз бугундан қараб, кузатиб шоира Ҳа-
лима Аҳмедованинг шу пайтгача ёзган шеър-
ларига қандай баҳо берган бўлардингиз?

– Бу жуда оғриқли савол. Чунки шу кунларда ти-

нимсиз ўзим билан ўзим курашаяпман. Нега ундай 

ёзганман, ҳеч нарса ярата олмабман-ку, деган иқрор-

нинг гирдобидаман. Тўғри, ҳар бир ёзган шеърим 

бу менинг ўтган куним, аммо ўтган кундаги хатолар 

умринг охиригача ёқангдан олишини яхши биламиз.

Яна бир нарса ёдимга тушади. Бундан анча йил-

лар олдин оғир руҳий тушкунликка тушиб, оёқ-қў-

лим ишламай қолди. Раҳматли дадам мени кўришга 

келиб, аҳволимни кўриб, кўзига чапланган ёшни қулт 

этиб ютди-ю, шундай деди: “Қизим, бу ётишинг сен-

га ярашмабди. Мана, менга қара, автоҳалокатга уч-

раганман, яхши биласан, ғижимланган машина ичи-

дан зўрға қутқариб олишди. Бир ойда оёққа турдим, 

чунки шунга интилдим. Сен ҳам интил, дунёдаги энг 

оғир ҳалокат инсоннинг ўз-ўзини еб тугатиши. Агар 

менинг қизим бўлсанг, бунга йўл қўйма”.

Дадам бечора мени суяб даҳлизга олиб чиқди. 

Шу пайт очиқ эшикдан илиқ баҳорнинг ҳароратли 

шабадаси кўксимга урилди. Билдимки, бу мени ку-

рашга чорлаётган ҳаётнинг чақириғи эди. Кўп ўтмай 

тузалдим ҳам...

Ҳозир шу воқеани эслаб туриб, бошқача шеър-

лар ёзгим келяпти.

– Машҳур Белла Ахмадулина “шоира” де-
йишларини хушламас экан...

– Белла Ахмадулина жуда озод ёзган. Чунки 

озод яшаган. Ҳамма нарсадан озод. Уни даврадош-

лари “рус адабиётининг энг ҳур, энг эркин шамоли” 

деб таърифлашган, чунки у истаган пайтда истаган 

томонига қараб эсиб кета олган. Шеърлари, шубҳа-

сиз, менга ёқади. Яширмайман, баъзилари ёқмайди 

ҳам. Яқинда таниқли шоиримиз Рустам Мусурмон 

“Ёмғир ҳақида қўшиқ” деган катта шеърини таржима 

қилган экан, ўқиб ҳузур қилдим. 

Энди... Белла Ахмадулина даражасидаги шоир 

эмасман, унга ўхшаб олифталик қилишга ҳам ҳақим 

йўқ, деб ўйлайман.

— Модомики, агар олифталик дейилса, 
унинг ўзига ярашар эди...

– Балки... 

Мени эса: “Ҳу, ана... шеър ёзадиган аёл...”, де-

йишса ҳам хурсанд бўламан.

Салим АШУР суҳбатлашди.

ØÅÚÐ ¡ÇÀÄÈÃÀÍ À¡Ë
Шоира Ҳалима АҲМЕДОВА билан суҳбат

ЖУМА КУНЛАРИ 
ЧИҚАДИ

Сотувда нархи эркин.

САОДАТ МАЁҒИ ПОРЛАЙДИ АБАД

Шунингдек, қадрдон созанда маслакдошларим-

нинг ижодий буюртмалари бўйича чолғу асарлар 

яратиб, премьераларини ўтказишга мушарраф бўл-

дим. Шулардан бири, давлатимиз мустақиллиги-

нинг 30 йиллигига бағишланган “Ёшлик ифори” аса-

ридир. Бу асар премьерасини интернет тармоқлари 

орқали эълон қилганимда узоқ-яқиндаги санъат 

ихлосмандлари, ҳатто хориждаги ижодкор дўстлар 

ҳам уни илиқ кутиб олишди. 

Янги асарларимдан яна бири ўзбек мусиқасининг 

дурдона чолғуси бўлмиш қўшнай ва халқ чолғулари 

оркестри учун Концертдир. Юртимиз ижодкорлари 

томонидан бу чолғу учун кўп асар ёзилмаган. Биз 

композиторлар олдида қўшнайнинг ўзига хослигини 

ўрганиш, ҳикматини англашдек масъулиятли вази-

фа турибди. Қўшнай учун янги асарим қисқа муд-

датда ёш созандалар репертуарига кириб улгурди 

ҳамда унинг янги талқинлари пайдо бўлди.

2021 йилда шогирдим – ёш композитор Беҳ-

зод Турсунбоев билан янги, улкан лойиҳа устида 

иш бошладик. Маълумки, сўнгги йилларда ўзбек 

хореография санъати янги мусиқий асарларга 

муҳтожлик сезмоқда. ХХ асрда Муҳаммаджон 

Мирзаев, Бахтиёр Алиев сингари атоқли ижодкор-

лар томонидан яратилган ўлмас асарлар бир неча 

авлод хореографларини тарбиялади. XXI асрда эса 

хореография санъати ўзининг ривожланиш истиқ-

болларида янги асарларни кутмоқда. Б.Турсунбоев 

айни пайтда халқимизнинг буюк ўғлони Жалолид-

дин Мангуберди тўғрисида “Жалолиддин” номли 

миллий балетни яратишга киришди. Маълумки, 

бундай саҳна асарлари мазкур жанр хусусиятла-

рини ўз ичига олган ҳамда пухта ёзилган либрет-

то асосида яратилади. Бу борада биз Ўзбекистон 

давлат Хореография академиясининг забардаст 

усталари – Ўзбекистон халқ артисти Қодир Мўми-

нов, заҳматкаш педагог Дурдона Абдуҳакимова би-

лан ҳамкорлик олиб бормоқдамиз. Образларнинг 

ифодавийлигига эришиш, юртга садоқат ҳиссини 

ёрқин чизгиларда кўрсатиш устида изланаяпмиз.

2022 йилдан умидим катта. Аввало, кириб келган 

йилда “Жалолиддин” балетини саҳналаштириш ишла-

ри бошланади. Унда Хореография академиясининг та-

лабалари қатнашади. Асарнинг мусиқаси эса Ўзбекис-

тонда хизмат кўрсатган артист, дирижёр Камолиддин 

Ўринбоев раҳбарлигидаги Ўзбекистон давлат симфоник 

оркестри ижросида янграйди. Бу борада хоразм му-

сиқасининг билимдонлари бўлган созанда ҳамкасбла-

римиз ҳам ижодий жараёнга жалб этилади.

Янги 2022 йил юртдошларимиз учун самара-

ли ва баракали йил бўлишига ишонаман. Негаки, 

мамлакатимизда ҳар соҳада амалга оширилаётган 

туб ислоҳотлар, аҳоли фаровонлигини таъминлаш, 

ҳар бир инсон ҳаётда ўз ўрнини топиши учун яра-

тилаётган имкониятлар озод ва обод юртда хуррам 

яшаш саодатини инъом этади. Шундай экан, 2022 

йилда ҳар бир инсонга, аввало, соғлик-омонлик ва 

 орзу-истакларининг рўёбини тилаб қоламан. 

Ойдин АБДУЛЛАЕВА,
Олий Мажлис Қонунчилик палатаси 

депутати, композитор

Давоми, бошланиши 1-саҳифада.

ЯНГИ АСАРЛАР ЁЗИЛАЖАК

Айниқса, Хореография академиясида Хореогра-

фия ўқув театри, театримизда Вокал академияси ва 

Ижодий устахона ташкил этилиши соҳа ривожида 

муҳим тадбирлар бўлади. Энг муҳими, Хореография 

академиясида “Балет режиссёрлиги” бакалавриат 

таълим йўналиши очилади, Санъат ва маданият инс-

титути ҳузурида навбатдаги ўқув йилидан бошлаб 

техникум ташкил этилади. 

Маданият соҳаси академиги махсус унвонининг 

таъсис этилиши эса, шу соҳа вакиллари, жумладан, 

опера ва балет санъатида катта ижодий ишларни 

амалга оширган инсонлар меҳнатининг муносиб 

тақдирланиши, деб биламан. Ҳар икки йилда бир 

марта Ҳалима Носирова номидаги халқаро вокал 

кўрик-танлови ва “Тошкент баҳори” халқаро опера 

ва балет фестивали ўтказилиши ўзбек санъатининг 

дунё миқёсида эътироф этилишида кенг имконият-

лар яратади. Юртимиз опера ва балет санъатининг 

тараққиётида юксак босқич бўлган қарор ҳақидаги 

фахр ва ҳаяжонимизни чет эллардаги, жумладан, 

Россия ва Беларусь давлатларидаги ҳамкасблари-

миз билан ўртоқлашганимизда, ҳаммалари бизни 

чин дилдан табриклашди. 

Ушбу қарордан, шубҳасиз, жамоамиздаги ҳар 

бир санъаткор ҳаяжонда. Бу, шубҳасиз, янги йилни 

катта режалар билан бош лашимизга рағбат берди. 

Албатта, янги репертуар, янги асарлар кун тартиби-

мизда турибди. Ойлик маошларининг оширилиши, 

театримиз ходимларининг Ёзувчилар уюшмаси по-

ликлиникасига бириктирилиши масалалари театри-

мизга катта эътибордан далолат. Қарор асосида 

бундан буён театр ходимларидан 50 киши бир йил-

да бир марта санаторийларда бепул даволаниши 

мумкин. Уй-жой масаласида ҳам санъаткорларимиз 

учун анча енгилликлар кўзда тутилган. 

Очиғи, биз қачонлардан буён чет эл сафарига 

чиқмаётгандик. Қарорда эса театримиз бундан буён 

ҳар йили икки марта чет элда сафарда бўлиши кўзда 

тутилган. Бу биз учун зўр имконият. Шу имконият-

дан фойдаланиб, март ойида Корея Республикаси-

га сафарни режалаштириб қўйдик. Сафаримизни 

Сеул да бошлаб, кейин бешта энг машҳур вилоят-

ларда концерт дастуримизни намойиш этамиз. Шу-

нингдек, 2022 йилнинг сентябрь-декабрь ойларида 

Москванинг машҳур “Новая опера” театрига таклиф 

этилганмиз. Битта ўзбек операси ва битта балет 

спектаклини намойиш этмоқчимиз. Биз дунёнинг 

катта опера саҳналарида асарларимизни бемалол 

намойиш эта олишимизга ижодкор ва театр раҳба-

ри сифатида ишонаман. Бундан буёнги ишларимиз 

ривожига Президентимизнинг қарори катта куч ва 

ғайрат бағишлаб, мухлисларни яхши саҳна асарлари 

билан хушнуд этамиз, деган умиддаман. 

Кириб келган янги 2022 йил ҳаммамизга мубо-

рак бўлсин! 

Рамиз УСМОНОВ,
Алишер Навоий номидаги Ўзбекистон 

давлат академик  катта театри директори, 
Ўзбекистон халқ артисти

РЕЖАЛАРИМИЗ УЛКАН
Давоми, бошланиши 1-саҳифада.

Бундан ташқари, вилоят саноат марказига 

айланаётгани ҳам чин. Яқинда Uzbekistan GTL 

«газни – суюқликка» технологияси асосида 

қурилган йирик заводнинг ишга туширилиши 

оламшумул янгиликлардандир. Қатар, ЖАР, 

Малайзия ва Нигериядаги шундай корхоналар-

дан кейин жаҳондаги 5-завод эканлигини ҳи-

собга олсак, бу корхонада йилига 3,6 миллиард 

метр куб табиий газни қайта ишлаб, 1,5 мил-

лион тонна тайёр маҳсулотлар, яъни авиакеро-

син, дизел ёнилғиси, нафта, суюлтирилган газ  

ишлаб чиқарилади. Бу эса, мамлакат ва аҳоли-

нинг  ички эҳтиёжларини қоплаш  учун муҳим 

омил бўлади.

Бугунги кунда жаҳонда экологик мувоза-

натни сақлаш, инсониятни турли хавфлардан 

асраш бирламчи мақсад бўлса, мазкур заводда 

зарарли чиқиндиларни камайтиришга эришиш 

асосий тамойиллардандир. “GTL” заводи ишлаб 

чиқарадиган ёқилғи бошқа анъанавий ёқилғи-

ларга нисбатан 40 фоиз кам чиқинди ва зарарли 

газ ҳосил қилади. Бунинг ҳисобидан йилига 13,5 

минг тонна   зарарли газларнинг ҳавога тарқа-

лишига йўл қўйилмайди.

Заводнинг барпо этилишида хориждан бу-

гуннинг талабига жавоб берадиган замонавий 

ускуналар келтирилди. Биргина 2021 йил ян-

варда хом сувни қайта ишлаш қурилмалари – 

минералсиз сув ишлаб чиқариш ҳамда ёнғин 

ўчирув сув тизими қисми ишга тушди. Февраль 

ойида «Машъала» тизими ва буғ қозонлари 

фойдаланишга топширилди. Март ойидан за-

водга ёнилғи гази қабул қилиш бошланди. Шу-

нингдек, апрель ойида сувни совитиш қурилма-

си (градирня) ишга туширилди.

Заводнинг очилиш маросимида давлатимиз 

раҳбари Шавкат Мирзиёев: “Энди бундай кор-

хоналар фақат инвестициялар билан барпо эти-

лади. Бу корхона ишга тушяпти, энди энг муҳи-

ми халқимиз бунинг фойдасини ҳис қилсин. 

Бундай заводлар билан чуқур қайта ишлашни 

йўлга қўйиб, қўшимча қиймат яратамиз”, дея 

таъкидлади.

Бундай йирик корхоналар туфайли “яшил 

иқтисодиёт”га ўтиш мамлакатнинг иқтисодий 

қудратини ривожлантиришда муҳим омилдир. 

Иккинчидан,  1 минг 300 нафар мутахассис юқо-

ри даромадли, доимий иш ўрнига эга бўлади.

– “Uzbekistan GTL” заводининг маҳсулотларга 

охирги ишлов бериш цехида технологик қурилма 

катта оператори бўлиб ишлайман, – дейди Тўлқин 

Сариев. –  Заводимиз нафақат Ўзбекистон тари-

хида, балки жаҳон саноат тармоғида ўзига хосли-

ги, мураккаблиги ва стратегик аҳамиятга эгалиги 

билан ажралиб туради.

Париждаги Эйфел минорасининг еттита-

сини қуриш учун етадиган металл конструкция 

ишлатилган ушбу улкан завод Sasol, Chevron ва 

Haldor Topsoe технологиясига асосланган бўлиб, 

дунё миқёсида бешинчи, Мустақил Давлатлар 

Ҳамдўстлигида биринчи ҳисобланади. Бундан 

ташқари, GTL заводи келажакда газ-кимё са-

ноатида юқори қийматли ва бозорда талаб юқо-

ри бўлган маҳсулотларни ишлаб чиқарадиган 

истиқболли лойиҳаларни амалга ошириш учун 

асос бўлиб хизмат қилади.

“Uzbekistan GTL” заводининг қурилиши мам-

лакатимиз халқи учун ҳам муҳим туҳфадир. 

Мазкур лойиҳани амалга ошириш жараёнида 

иштирок этган завод мутахассисларининг ак-

сариятини хориж тилларини ва технологияни 

мукаммал биладиган ёшлар ташкил этгани қу-

вонарлидир.

–  Заводни илк лойиҳалаштириш даври-

да биз Жанубий Кореяда бўлдик, – дейди 

“Uzbekistan GTL” заводида ишга тушириш ва 

эксплуатацияни бошқариш бўлими мутахас-

сиси Нодиржон Шарипов. – У ерда Hyundai 

Engineering компанияси муҳандислари билан 

биргаликда заводни 3Д (УчД) моделини яратиш 

ва заводнинг хавфсиз ва барқарор ишлашини 

таъминлаш комиссия аъзоси сифатида қат-

нашдик. Ундан ташқари, аксариятимиз Қатар 

давлатидаги турдош – ORYX GTL заводида ҳам 

ишлаб, у ердаги йиллар давомида аниқланган 

технологик муаммоларни ўрганиб келдик. Бу 

эса,  заводимизни бошқа турдош GTL заводла-

ридан янада барқарор бўлишини таъминлайди.

Давлатимиз раҳбари заводнинг ишга туши-

рилиши билан яна янги лойиҳалар хусусида 

ҳам тўхталиб ўтди: “GTL” заводи маҳсулотла-

ридан хомашё сифатида фойдаланган ҳолда, 

янада юқори қўшилган қийматли янги турдаги 

маҳсулотлар ишлаб чиқаришни кўпайтириш 

бўйича ҳам режаларимиз бор. Жумладан, за-

вод негизида алкил-бензол, бутен ва гексен, 

синтетик мойлар, малеин ангидрид, эмульсион 

қўшимчалар, катализаторлар каби маҳсулотлар 

ишлаб чиқариш бўйича қиймати 620 миллион 

доллар бўлган 6 та лойиҳа амалга оширилади.  

Ўз навбатида, бу ярим тайёр маҳсулотлар кимё 

ва маиший кимё, текстиль, чарм ва мебель, қу-

рилиш материаллари ва электротехника каби 

соҳаларда кенг қўлланилади.

Яна бир муҳим жиҳат – заводда ишлаб чиқа-

риладиган маҳсулотлар жаҳондаги энг юқори 

экологик талаблар, норма ва стандартларга 

тўлиқ жавоб беради. Ана шу заводни ишга ту-

шириш орқали, биз “яшил иқтисодиёт” сари яна 

бир жиддий қадам қўймоқдамиз”.

Иқтисоди қудратли мамлакат ҳар соҳада та-

раққиётга эшик очади, унга хорижий давлатлар-

нинг қизиқиши ортади, мамлакат аҳолисининг 

ижтимоий турмуши фарорвонлашади. Қарангки, 

технологик жараёнларда ҳосил бўладиган буғ 

ҳисобидан йилига 650 миллион киловат-соат 

электр энергияси ишлаб чиқарилиб, завод ўзи-

ни ўзи энергия билан таъминлаши чиндан ҳай-

ратланарли.

Бундан ташқари, бу ерда ишлаб чиқариш жа-

раёни тўлиқ автоматлаштирилган. Технология-

ларни бошқариш, мониторинг ва хавфсизликни 

таъминлаш каби муҳим жараёнларга инсон оми-

ли таъсири жуда кам даражада.

Қашқадарёда барпо этилган бу йирик корхо-

на давлатимиз учун ҳам, халқимиз учун ҳам яна 

бир саодату давлатмандликдир.

Ўроз ҲАЙДАР,
Ўзбекистон Ёзувчилар уюшмаси 

Қашқадарё вилояти бўлими раҳбари

Қашқадарё кенгликларига боққанда қуёшнинг кўзи тиниб кетади, дейди воҳа 
кайвонилари. Дарҳақиқат, бир учи чўли биёбон, бир учи салобатли тоғлар қуршови-
да худди кекса алп отахондек ёнбошлаб мизғиётган маъво бағри маъданларга бой-
ки, шу маънода уни мамлакатимиз иқтисодиётининг белбоғи, десак сира янглиш-
маймиз. Бугунги кунда юртимизда қазиб чиқарилаётган табиий газнинг 70 фоизи, 
нефтнинг қарийб 78 фоизи, газ конденсатининг 80 фоизидан зиёди ушбу вилоят 
ҳиссасига тўғри келаётгани фикримизга далолатдир.

Бу йил илк бор ўтказилган “Йилнинг энг яхши 

асари” республика танлови ғолиблари аниқланди. 

Турли адабий йўналишлар бўйича танловда ишти-

рок этган юздан ортиқ ижодкорнинг 2021 йилда 

нашриётлар ва босма оммавий ахборот воситалари-

да нашр этилган янги асарлари сараланиб, Ўзбекис-

тон халқ ёзувчиси Исажон Султон “Алишер Наво-

ий” романи учун  Абдулла Қодирий номидаги “Энг 

яхши насрий асар”, таниқли шоир Абдулла Шер 

“Танланган асарлар” шеър лар тўп лами учун Ҳамид 

Олимжон номидаги “Энг яхши шеърий асар” муко-

фотларига лойиқ кўрилди. Қорақалпоғис тон халқ 

шоири Рустам Мусурмон рус, қорақалпоқ, қирғиз 

тилларидан таржима қилган шеърий китоблари, 

дос тон ва қиссалари учун Абдулҳамид Чўлпон номи-

даги “Энг яхши таржима асари”, таниқли драматург 

Шароф Бош беков драмалар ва киноқиссалардан 

иборат “Танланган асралар” китоби учун Маҳмуд-

хўжа Беҳбудий номидаги “Энг яхши драматик асар” 

мукофотларига сазовор бўлишди. Адабиётшунос 

Нурбой Жабборов эса, Алишер Навоий ижоди, фао-

лиятига бағиш ланган “Маоний аҳлининг соҳибқиро-

ни” тўплами учун Абдурауф Фитрат номидаги “Энг 

яхши адабий танқидий ва публицистик тўплам” му-

кофоти соҳиби бўлди. Ўзбекистонда хизмат кўрсат-

ган маданият ходими, ёзувчи Хуршид Дўстмуҳам-

мад тўрт китобдан иборат насрий асарлари учун 

бош мукофотга муносиб деб топилди. 2021 йилда 

фаол ижод қилиб, янги асарлари билан кенг адабий 

жамоатчилик эътирофига сазовор бўлган Соғинбой 

Иброҳимов, Шукур Қурбон, Баҳодир Қобул, Шам-

сиддин  Садоий, Жавлон Жовлиев, Нодирабегим 

Иброҳимова рағбатлантирувчи мукофтларга лойиқ 

кўрилди. 

   

* * *

Ўзбекистон Миллий кутубхонасида буюк мута-

факкир Алишер Навоий таваллудининг 580 йилли-

гига бағиш ланган адабий учрашув бўлди. 

Тадбир доирасида "Қозон шаҳридаги Алишер 

Навоий қўлёзмалари" каталогининг тақдимоти ўтка-

зилди. Шоирнинг Татаристон миллий архиви ҳамда 

кутубхонасида сақланаётган ўндан ортиқ ноёб қўл-

ёзмалари жамланган мазкур каталог Алишер На-

воий ижодини Россияда кенг тарғиб этишда муҳим 

аҳамият касб этади.

Мунира РАМАЗОНОВА

НАВОИЙ СИЙМОСИ ВА АСАРЛАРИ САҲНАДА
Бир неча кун давомида пойтахтимиз театрлари саҳналарига кўрк бағишлаган “Навоий сиймоси ва асар-

лари саҳнада” деб номланган Республика театрлари кўрик-фестивали буюк мутафаккир, ғазал мулкининг 

султони ҳазрат Алишер Навоий таваллудининг 580 йиллиги муносабати билан ўтказилди. Мазкур анжуман 

мухлисларга маънавий озиқ берган бўлса, фестивалда иштирок этган жамоалар учун ижодий тажриба алма-

шиш майдони бўлди. Зеро, Алишер Навоий асарларида илгари сурилган ғоялар ва ўгитлар ҳар қандай давр 

учун қадрли ҳамда аҳамиятлидир. 

Анжуман якуни Ўзбек Миллий академик драма театрида бўлиб ўтди. Дастлаб фестивалда муносиб қат-

нашган жамоалар вакиллари турли йўналишда таъсис этилган махсус мукофотлар билан тақдирланиш учун 

таклиф этилди. Шундан сўнг фестиваль ғолиблари эълон қилинди. 

Драматик йўналиш бўйича Самарқанд вилояти мусиқали драма театрининг “Ишқ бўстони” (режиссёр 

Шуҳрат Санақулов, инсценировка муаллифи Шокир Муродов), қўғирчоқ театри йўналишида Қашқадарё 

вилояти қўғирчоқ театрининг “Қуш тили” (режиссёр Шомурод Юсупов, инсценировка муаллифи Ҳайитмат 

Расул) спектакллари учинчи даражали диплом ҳамда пул мукофоти билан тақдирланди. 

Иккинчи даражали диплом ва пул мукофоти драматик йўналиш бўйича Ўзбекистон давлат рус академик 

драма театрининг “Ҳайратул-аброр” (“Смятение праведных”) (режиссёр Валижон Умаров), қўғирчоқ йўнали-

ши бўйича Бухоро вилоят қўғирчоқ театрининг “Лисон ут-тайр” (режиссёр Шомурод Юсупов) спектаклларига 

насиб этди. 

Марғилон шаҳар мусиқали мақом театрининг “Алишер Навоий” (Нурилло Аббосхон асари, режиссёр 

Достон Ҳақбердиев) ҳамда Хоразм вилояти қўғирчоқ театрининг “Шер ва дуррож” (Алишер Навоий аса-

ри асосида Бахтиёр Матниёзов инсценировкаси, режиссёр Гулбаҳор Юсупова) спектакллари фестивалнинг 

биринчи даражали дип ломига сазовор бўлиб, 150 миллион сўмлик сертификат ҳамда техника анжомлари 

билан мукофотланди. 

Гулчеҳра УМАРОВА

¤ÇÁÅÊÈÑÒÎÍ ¨ÇÓÂ×ÈËÀÐ ÓÞØÌÀÑÈ ÔÀÎËÈßÒÈÄÀÍ НАСРГА ТАРАДДУД
Сирдарё вилояти 

Гулистон шаҳридаги 

Маънавият ва маъри-

фат марказида шоир 

Муҳаммад Исмоил-

нинг “Тараддуд” ном-

ли китоби тақдимоти 

бўлиб ўтди.

Сирдарё вило-

яти ҳокими ўрин-

босари Отабек Носиров таниқли ижод-

корнинг мазкур китоби хусусида сўз 

юритиб, китобхон ҳар бир ҳикоя ёки қис-

са қаҳрамонининг ўй-кечинмалари билан 

яшаб, ўзи учун ҳаёт ҳақиқатларини кашф 

этишини таъкид лади. Гулистон давлат 

университети ректори Муҳсин Тожиев, 

фалсафа фанлари доктори Равшан Маҳ-

мудов, таниқли публицист Исмат Хушев, 

“Ijod nashri” нашриёти таъсисчиси Аҳмад 

Тўра шоир ижоди, таржимонлик маҳора-

ти ва насрий асарлари асосида яратил-

ган фильмлар ҳақида сўз юритди.

   Эркин ҲОЖИМУҲАММАД

Газетанинг навбатдаги сони 14 январь куни чиқади.


